Гуырдзыстоны закъон   

Барвæндон сæрмагонд пенсийы тыххæй
Сæр I
Иумæйаг уагæвæрдтæ  
Статья 1. Закъоны нысан, регуляцийы æмæ архайды сферæ   
1. Ацы закъоны нысан у Гуырдзыстоны барвæндон сæрмагонд пенсион базары райрæзт, ацы базары сæрибар конкуренцийы ифтонг кæнын, барвæндон сæрмагонд пенсион схемæты финансон æнæфæцудгæдзинады ифтонг кæнын, дæргъвæтин æмгъуыдон инвестициты разæнгард кæнын æмæ хайадисæг æмæ бенефициарты интересты хъахъхъæнын.  
2. Ацы закъон хæлиу кæны:  
а) Гуырдзыстоны бындурæвæрд пенсион компанитыл;  
б) Гуырдзыстоны бындурæвæрд активты уагдæттæг компаниты æмæ фæдзæх​стадон организацитыл, кæцытæ барвæндон сæрмагонд пенсион архайды æххæст кæнынц;

в) Гуырдзыстоны регистрацигонд барвæндон сæрмагонд пенсион схемæтыл (дарддæр – пенсион схемæ);

г) æндæр физикон гоймæгты æмæ юридикон гоймагыл, кæцытæ хайад исынц барвæндон сæрмагонд пенсион архайды.

3. Æнæруадзгæ у ацы закъонæй æркастгонд барвæндон сæрмагонд пенсион архай​ды куыд Гуырдзыстоны, афтæ йæ арæнты æдде æххæст кæнын ацы закъонæй æркастгонд лицензийы æмæ регистрацийы кæнæ/та куыстуаты развæлгъау разы​дзинады æдде. Барвæндон сæрмагонд пенсион архайд нысан кæны пенсион схе​мæйы регистра​цийы/​бындурæвæрды, пенсион схемæйы администрирады, пен​си​он фиддонты æмбырд кæныны æмæ хыгъды, пенсион æфтиæгты формирдзи​нады, барвæндон сæрмагонд пенсион активты инвестициты æмæ барвæндон сæрмагонд пенситы регуляронæй адæттыны.  

4. Гуырдзыстоны арæнты æдде регистрацигонд юридикон гоймаг Гуырдзыстоны барвæндон сæрмагонд пенсион архайды æххæст кæны ацы закъонмæ гæсгæ.

5. Ацы закъоны архайд нæ хæлиу кæны:  
а) паддзахадон, автономон республикæты æмæ муниципалитеты органтыл, фæса​рæйнаг бæстæйы национ, регионалон æмæ бынæттон органтыл æмæ уагдæттыл, кæцытæ социалон ифтонгады кæнæ æнæмæнгхъæугæ пенсион системæты фондтæн уаг дæттынц;  

б) «Æмбырдон пенсийы тыххæй» Гуырдзыстоны закъонæй бæрæггонд пенсион схемæйыл;    

в) æхсæнадæмон финансон æмæ дипломатон институтты рдыгæй Гуырдзыстоны сæхи æмкусджытæн банхъаргæ Гуырдзыстоны арæнты æдде бындурæвæрд пенсион схемæтыл.  
6. Ацы закъонæй регулиргонд пенсион схемæтæ сты æрмæст бæлвырдгонд фиддонты пенсион схемæтæ. Ацы закъоны фæлгæтты Гуырдзыстоны регистрир​гонд нæдæр иу пенсион схемæйæн ис гæнæн бавдыст æрцæуа, куыд бæлвырдгонд пайдайы пенсион схемæ, кæцыйы барвæндон сæрмагонд пенсийы бафидын баст у хайадисæджы æфтиæгты историйыл, куысты стажы æмæ карыл æмæ комкоммæ баст нæу уый пайдайæн сæххæсткæнинаг пенсион фиддонты æмæ æмбæлон уæлбарты.

7. Барвæндон сæрмагонд пенсион архайды сферæйы æмахастытæ регулиргонд цæуынц ацы законæй, «Фæдзæхстады тыххæй» Гуырдзыстоны закъонæй æмæ Гуырдзыстоны æндæр закъондæттæн æмæ закъоныдæлбар нормативон акттæй.

Статья 2. Терминты æмбарынкæнынад  
1. Ацы закъоны нысæнттæн спайдагонд терминтæн ис ахæм нысаниуæг:  
а) хайадисæг – физикон гоймаг, кæцыйы пайдайæн дæр æххæст цæуы пенсион фиддонтæ æмæ барвæндон сæрмагонд пенсийы дæттын ацы закъонмæ гæсгæ регистрацигонд пенсион схемæмæ гæсгæ;

б) Барвæндон сæрмагонд пенси (дарддæр – пенси) – пенсион схемæйы хайадисыны фæстиуæгæн хайадисæг кæнæ бенефициары пайдайæн сæххæстгонд æхцайæ фиддон ацы закъонмæ гæсгæ æмæ æмбæлон пенсион схемæйы фæткæй сфидаргонд бæрцы æмæ процедурæйæ;  
в) пенсион курдиат – документ, кæцыйы хайадисæг хъуамæ бавдиса, цæмæй пенси райса ацы закъонмæ гæсгæ;

г) пенсион активтæ (пенсион æмбырд) – хайадисæджы номæй æххæстгонд алы пенсион фиддон, афтæ-ма пенсион активты уагдæттыны фæстиуæгæн дæр (инвестицион æфтиаг кæнæ зиан), ацы закъоны æмæ æмбæлон пенсион схемæйы фæтктæм гæсгæ рахæсгæ пенсийы алы æнгæс æмæ рацухкæнинаг хардзмæ гæсгæйæ, кæцы æвдыст хъуамæ уа персоналон пенсион хыгъдыл;

д) пенсион фиддонтæ – ацы закъоны æмæ пенсион схемæйы фæтктæм гæсгæ пенсийæ ифтонгкæнынæн  фидгæ суммæтæ; 
е) пенсион компани – юридикон гоймаг, кæцы куыстдæттæг, куыстдæттæгты ассоциаци, кусджыты цæдис кæнæ профессионалон организаци сарæзта, куыд хæдбар компани, æмæ кæцыйæн ис барвæндон сæрмагонд пенсион архайды лицензи;

ж) пенсион схемæйы фæтктæ – документ, кæцымæ хауы ацы закъонæй æркастгонд æнæмæнгхъæуæг уавæртæ, се хсæн, пенсион фиддонты æххæст кæнын, пенсион активтыл æнæфæдзæхст барты лæвæрды, пенсийы дæттыны, пенсион схемæйы инвестицион ахасты тыххæй деталон информацийы;

з) пенсион схемæ – ацы закъонмæ гæсгæ куыстуаты рдыгæй регистрацигонд пенсион схемæйы фæткты æмæ параметрты æмбырдгонд, кæцы ифтонг кæны хайадисæджы пенсийæ ифтонгады;

и) сæрмагонд пенсион бадзырд — иуæрдыгæй, хайадисæг æмæ, иннæрдыгæй, активты уагдæттæг компанийы, фæдзæхсæг кæнæ пенсион компанийы хсæн ацы закъонмæ гæсгæ æформитгонд бадзырд;  
к) куыстдæттæг – Гуырдзыстоны органон закъоны «Гуырдзыстоны фæллойадон Кодекс», «Æхсæнадон куыстуаты тыххæй» Гуырдзыстоны закъонмæ гæсгæ бæрæг​гонд юридикон гоймаг; 
л) пенсион фонд – пенсион схемæйы фæлгæтты уæвæг активты портфель, кæцыйæн ис бæлвырд инвестицион рискъы профил æмæ кæцыйæн уаг дæттынц конкретон инвестицион стратегимæ гæсгæ;

м) кусæг – физикон гоймаг, кæцы:  
м.а) хæсты æххæст кæны уыцы æмахасты фæлгæтты, кæцытæ «Æхсæнадон куыстуаты тыххæй» Гуырдзыстоны закъонæй, Гуырдзыстоны æмбæстагон закъондæттынады æмæ Гуырдзыстоны фæллойады закъондæттынадæй кæнæ/та фæсарæйнаг бæстæйы фæллойады закъондæттынадæй регулиргонд цæуы;  
м.б) у куыстуаты кæнæ организацийы сæргълæууæг (директор) кæнæ сæргълæу​уæджы (директоры) хæстæ æххæстгæнæг;

н) хæдкуыстгæнæг – индивидуалон амалиуæггæнæг, афтæ-ма физикон гоймаг, кæцы æххæст кæны «Амалиуæгты тыххæй» Гуырдзыстоны закъоны 3-аг статьяйы фыццаг кæнæ 2-аг пункты нысангонд архайдтытæ, архайды уыцы хайы, кæцы фиддоны уромынæн нæ дæлбариуæг  кæны; 
о) сæрмагонд пенсион хыгъд – хыгъды формæ, кæцы хайадисæгæн сарæзта активты уагдæттæг компани, фæдзæхстгæнæг кæнæ пенсион компани æмæ кæцы æвдисы хайадисæджы пайдайæн сæххæстгонд пенсион фиддонты, пенсион акти​вты уагдæттыны фæстиуджыты, ацы закъонмæ гæсгæ рахæсгæ пенсийы æмæ æппæт ай тыххæй развæлгъау бæрæггонд хæрдзты æмæ фидинæгты;   
п) цæстдарæг совет – юридикон гоймаджы уагдæттыны структурæйы уæвæг уагдæттæг орган, кæцы дзуапдæттæг у организацийы разамонæг органы/гоймæгты контролæн «Амалиуæгты тыххæй» Гуырдзыстоны закъонмæ гæсгæ; 
пъ) разамонæг орган – юридикон гоймаджы разамонæг орган, кæцы æххæст кæны разамындгæнæн архайды «Амалиуæгты тыххæй» Гуырдзыстоны закъонмæ гæсгæ;

р) фидуцирон хæсы уæвæг гоймаг – гоймаг, кæцы хайадисæджы кæнæ бенефи​циары раз дзуапдæттæг у пенсион активты хъахъхъæнынады, инвестициты, æвæ​ры​ны кæнæ хыгъдлæвæрды тыххæй, ахæм юридикон гоймаг кæнæ физикон гоймаг:

р.а) пенсион активты уагдæттыны процессы æххæст кæны цахæмфæнды дискре​цион барлæвæрды кæнæ контролы Гуырдзыстоны национ банкы рдыгæй регуля​цийы нысæнттæн закъонæй æркастгонд цауты йеддæмæ;  
р.б) æмбæлон бадзырды бындурыл æххæст кæны инвестицион консультацитæ пенсион активты фæдыл;

р.в)  бакусдзæн пенсион схемæйы инвестицион политикæ;

р.г) регистраци кæны бадзырдты æмæ кусын ацы бадзырдтимæ баст информацийы, разамынд кæны кæнæ/та æвæры хайадисджыты тыххæй фыстытæ;

с) пенсион кар – «Паддзахадон пенсийы тыххæй» Гуырдзыстоны закъонæй бæрæггонд кар;

т) æмгъуыдæй раздæр пенсийы ацæуын – Гуырдзыстоны закъондæттынадæй бæрæггонд пенсион кары сæххæсты агъоммæ 5 (фондз) азæй раздæр пенсийы ацæуын;

тъ) иухаттон бафыст – сæрмагонд пенсион хыгъдыл уæвæг пенсийы æнæхъæн бæрцы иухаттон бафыст хайадисæгæн  кæнæ бенефициарæн;
у) программон рахаст – ацы закъонмæ гæсгæ сæрмагонд пенсион хыгъдæй пенсийы периодгай рахæссын;  
ф) ануитет – цæрæнбоны фæдзæхстады хуыз, кæцы ифтонг кæны регулярон фиддоны хайадисæджы кæнæ бенефициары цæрæнбоны дæргъы (ануитет цæрæнбоны дæргъвæтиндзинад) æмбæлон пенсион схемæйы фæтктæм гæсгæ;
х) фæрæздзинады арæнæвæрд – «Медицинон-социалон экспертизæйы тыххæй» Гуырдзыстоны закъонæй бæрæггонд уавæр, кæцы бæлвырдгонд цæуы цыбыр фадæтты статусы сбæлвырды бары уæвæг медицинон уагдоны рдыгæй лæвæрд медицинон-социалон экспертизæйы актæй сфыстæй æмæ кæцы бæрæг кæны рæстæмбис, нысаниуæгджын кæнæ цæхгæр æвдыст фæрæздзинады арæнæвæрды статусы; 
хъ) бенефициар – хайадисæджы рдыгæй ацы закъоны 42-аг статьямæ гæсгæ бæрæггонд гоймаг; 
ц) филиал – фæсарæйнаг бæстæйы регистрацигонд æмæ æмбæлон органты рдыгæй барлæвæрд активты уагдæттæг компанийы кæнæ фæдзæхстадон организацийы кæнæ пенсион архайды æххæстгæнæг организацийы (фæсарæйнаг пенсион организацийы) минæварад, кæцыйæн нæй юридикон гоймаджы статус æмæ кæцы йæ архайды æххæст кæны Гуырдзыстоны æмбæлон закъондæттынадæй уымæн лæвæрд æххæстбарты фæлгæтты;   
цъ) контроль – ныййарæг æмæ æххуысгæнæг куыстуæтты хсæн ахастытæ финансон хыгъдлæвæрды æхсæнадæмон стандарттæм гæсгæ, кæцытæ архайынæн райсгæ сты «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъоны бындурыл, афтæ-ма æнгæс æмахаст кæцыфæнды гоймаг æмæ куыстуаты хсæн дæр.  Ацы дæлпункты нысæнттæн, æххуысгæнæг куыстуаты æххуысгæнæг куыстуат афтæ-ма нымад цæуы ацы куыстуæтты уæлдæрлæууæг ныййарæг куыстуаты æххуысгæнæг куыстуатыл дæр; 
ч) æнгом бастдзинад - дыууæ кæнæ дыууæйæ фылдæр физикон гоймаджы кæнæ юридикон гоймаджы: 
ч.а) бастдзинад хайы хицауæй, кæцы нысан кæны амалиуæгады капиталы кæнæ хъæлæсы бары 20 проценты кæнæ 20 процентæй фылдæр хицауы комкоммæ кæнæ контролы æххуысæй; 
ч.б) бастдзинад контролы æххуысæй; 
ч.в) иу кæнæ иннæ гоймагимæ æппынæдзух бастдзинад контролы æххуысæй; 
ч.г) бастдзинад нысаниуæгон хайы хицауæй, кæцы нысан кæны амалиуæгады капиталы кæнæ хъæлæсы бары 10 проценты кæнæ 10 процентæй фылдæр комком​мæ кæнæ æнæкомкоммæ хицаудзинады кæнæ амалиуæгады уагдæттыныл нысан​иуæгон ахадыны фæрæздзинады, æнæгæсгæ амалиуæгады капиталы хайы кæнæ хъæлæс кæныны бары бæрцады; 

ч.д) æнгом бинонты бастдзинад, се хсæн, æмкъайты, хо æмæ æфсымæры, ныййарæг æмæ хъæбулы, нанайы кæнæ дадайы æмæ хъæбулы хъæбулы хсæн;  
чъ) куыстуат – æхсæнадон барады юридикон гоймаг – Гуырдзыстоны фæдзæх​стады паддзахадон цæстдарды куыстуат;  

ш) фæсарæйнаг цæстдарæг орган – орган, кæцы фæсарæйнаг бæстæйы закъондæ​т​тынадмæ гæсгæ адæтты фæсарæйнаг пенсион организацийы, фæсарæй​наг активты уагдæттæг компанийы æмæ фæсарæйнаг фæдзæхстадон организацийы архайды барлæвæрды кæнæ/та цæстдард æххæст кæны пенсион активты уагдæттынимæ баст архайдмæ; 
щ) активты уагдæттæг компани – «Инвестицион фондты тыххæй» Гуырдзыстоны закъонмæ гæсгæ Гуырдзыстоны арæзт æмæ лицензиргонд активты уагдæттæг компани;  
э) фæсарæйнаг активты уагдæттæг компани – «Инвестицион фондты тыххæй»  Гуырдзыстоны закъонмæ гæсгæ Гуырдзыстоны национ банкы рдыгæй нымадмæ ист фæсарæйнаг активты уагдæттæг компани;

ю) фæдзæхстгæнæг – «Фæдзæхстады тыххæй», Гуырдзыстоны закъонмæ гæсгæ бæрæггонд юридикон гоймаг, кæцы цæрнæнбоны фæдзæхстады лицензийы бындурыл барджын у сæххæст кæна барвæндон сæрмагонд пенсион архайд;   
я) фæсарæйнаг фæдзæхстадон организаци – экономикон æмгуыстады æмæ рæзты организацийы (ОЕСД) уæнг бæстæты регистрацигонд æмæ æмбæлон оргæнты рдыгæй лицензиргонд фæдзæхстадон организацийы рдыгæй Гуырдзыстоны арæзт филиал (минæварад), кæцы регистрацигонд у филиалы (минæварады) регистра​цийæн Гуырдзыстоны закъондæттынадæй сфидаргонд фæткæй æмæ барджын у сæххæст кæна барвæндон сæрмагонд пенсион архайд Гуырдзыстоны тер​риторийыл;
я1) специализацигонд депозитар – финансон институт, кæцы ацы закъонмæ гæсгæ æххæст кæны пенсион схемæты специализацигонд депозитары функциты; 
я2) баиу кæнын: 
я2.а)   иу кæнæ иуæй фылдæр пенсион компанийы рдыгæй, кæцы (кæцытæ) пенсион архайды æруромы (æруромынц), алы активы æмæ хæсы æндæр уæвæг пенсион компанийæн алæвæрд райсæг пенсион компанийы рдыгæй æрвитæг пенсион компанийы хайадисджытæн персоналон пенсион хыгъдты байгомы æмæ уыдоныл  æмбæлон пенсион активты æвдысты бæсты; 
я2.б) иу кæнæ иуæй фылдæр пенсион компанийы (адæттæг пенсион компанийы) рдыгæй, кæцы (кæцытæ) пенсион архайды æруромы (æруромынц), ног активы æмæ хæсы уый (уыдон) рдыгæй ногæй арæзт пенсион компанийæн (райсæг пенсион компанийæн) алæвæрд райсæг пенсион компанийы рдыгæй адæттæг пенсион компанийы хайадисынæн персоналон пенсион хыгъдты байгомы æмæ уыдоныл æмбæлон пенсион активты æвдисыны бæсты;  
я2.в) иу кæнæ иуæй фылдæр пенсион компанийы (адæттæг пенсион компанийы) рдыгæй, кæцы (кæцытæ) уæвынадыхæсы сæххæстмæ дарддæр кæны (дарддæр кæндзысты), уый (уыдон) рдыгæй арæзт пенсион компанийæн (райсæг пенсион компанийæн) кæнæ æндæр уæвæг пенсион схемæйæн сыгъдæг активты алæвæрд;  
я3) пенсион схемæйы урæд – пенсион схемæйы урæд ацы закъоны домæнты хъахъхъæнынæй æмæ æппæт пенсион активты алæвæрдæй;   
я4) æнæфæдзæхст бартæ пенсион активтыл – ацы закъоны 9-æм статьямæ гæсгæ пенсион схемæйы фæлгæтты уæвæг хайадисæджы бартæ пенсион активты уыцы хайыл, кæцы куыстдæттæгты рдыгæй сæххæстгонд пенсион фиддонты фæстиуæг у æмæ кæцы нæ дæлбариуæг кæны байсыны æмæ хæсдзинады ифтонг кæныны мадзæлттæм, кæцыты нысан у гоймаджы рдыгæй Гуырдзыстоны закъондæтты​надæй кæнæ/та бадзырдæй æркастгонд хæсты сæххæсты ифтонг кæнын æмæ кæцытæм хауынц цахæмфæнды тыхбынон æххæст кæныны процессон мадзалы (се хсæн, хъасты æмæ уынаффæйы æххæст кæныны мадзæлтты) æмæ Гуырдзыстоны фиддонты Кодексы æмæ Гуырдзыстоны æмбæстагон Кодексæй æркастгонд домæны ифтонг кæныны фæрæзты (се хсæн, фиддон хæсы бафидыны ифтонг кæныны мадзæлтты, цъындыйы æмæ хъодыйы);   
я5) дæргъвæтин хæссæг – цахæмфæнды амалдзинад (се хсæн, электронон), кæцы  хайадисæгæн фадат дæтты, комкоммæ уымæн бадæтгæ æмæ æмбæлгæ информаци бафснайа уый хуызæн, цæмæй ифтонггонд уа ацы информацийы æнцонва​дат​дзинад æмæ æнæ ивгæйæ репродуцирады фæрæздзинад;  

я6) регистрацигæнæг орган – Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – æхсæнадон реестры национ агентад;

я7) куыстдæттæг цæдис – Гуырдзыстоны органон закъонæй «Гуырдзыстоны фæл​лойадон кодекс» бæрæггонд Гуырдзыстоны закъондæттынадмæ гæсгæ арæзт юридикон гоймаг;
я8) кусджыты цæдис – «Профессионалон цæдисты тыххæй» Гуырдзыстоны орга​нон закъонæй бæрæггонд æмæ Гуырдзыстоны закъондæттынадмæ гæсгæ арæзт юридикон гоймаг; 

я9) профессионалон организаци – Гуырдзыстоны æмбæстагон кодексмæ гæсгæ арæзт, уæнгдзинадыл бындурæвæрд æнæамалиуæгон (æнæкоммерцион) юридикон гоймаг, кæцы профессионалон нысанæй иу кæны физикон гоймæгты (се хсæн, хæдкуыстгæнджыты).

2. Ацы закъоны спайдагонд æндæр терминтæн ис «Аргъджын гæххæттыты базары тыххæй», «Инвестицион фондты тыххæй» æмæ «Фæдзæхстады тыххæй» Гуыр​дзыс​​тоны закъæттæй бæрæггонд нысаниуæг. 
Сæр II
Пенсион схемæтæ, пенсион схемæты хайадист   
Статья 3. Пенсион схемæйы формæтæ æмæ пенсион схемæты хайадисын  
1. Пенсион схемæ у æбæрæг æмгъуыдмæ арæзт механизм, кæцыйы нысан у хайад​исæг æмæ бенефициары рдыгæй пенсийы æмбырд, инвестициты æмæ пенсийы райсты организаци кæнын.  
2. Ацы закъонмæ гæсгæ, пенсион схемæйы хайадисты фæстиуæгæн райсгæ пенси бæрæггонд цæуы æрмæстдæр хайадисæджы сæрмагонд пенсион хыгъдыл æмбырд​гонд пенсион активтæй æмæ йæхæдæг цы пенси фидыны график равзæрста уымæ гæсгæ æмæ баст нæу æндæр фактортыл.

3. Ацы закъонмæ гæсгæ пенсион схемæтæн сфидар кæнæн ис дыууæ хуызы:

а) индивидуалон пенсион схемæ; 
б) къордон пенсион схемæ.  
4. Кæд гоймаджы фæнды «Æмбырдон пенсийы тыххæй» Гуырдзыстоны закъонæй æркастгонд пенсион схемæйы кæнæ паддзахадон пенсийы йеддæмæ, райса уæлæм​хас пенси, уæд уымæн йæ бон у хайад райса индивидуалон пенсион схемæйы, кæцыйы сарæзта æмæ регистраци кæны активты уагдæттыны компанийы кæнæ фæдзæхстадон организаци. Индивидуалон пенсион схемæйы хайадисын йæ бон у куыд кусæг физикон гоймагæн, афтæ кæцыфæнды æндæр гоймагæн дæр (се хсæн, хæдкуыстгæнæгæн дæр). Индивидуалон пенсион схемæйы хайадисæгæн йæ бон у хайад райса иу кæнæ цалдæр индивидуалон пенсион схемæйы. Индиви​дуалон пенсион схемæты хайадисæгæн йæ бон у сæрмагонд пенсион æфтиæгтæ иу индивидуалон пенсион схемæйæ ахæсса иннæ индивидуалон пенсион схемæмæ ацы закъонмæ гæсгæ. 
5. Кусæгæн йæ бон у хайад райсын къордон пенсион схемæйы, кæцыйы сарæзта йæ куыстдæттæг кæнæ уыцы куыстдæттæг баиугонд, кæцыйы уæнг дæр у уый куыстдæттæг, кæнæ уыцы кусджыты баиугонд, кæцыйы уæнг дæр у йæхæдæг кусæг. Кусæгæн афтæ-ма йæ бон у фæндоны цауы хайад райса иу кæнæ цалдæр индивидуалон пенсион схемæйы дæр.
6. Кусджыты баиугонды  уæнгæн йæ бон у хайад райса кусджыты баиугонды къордон пенсион схемæйы.
7. Кусджыты баиугонды уæнгæн йæ бон у хайад райса куыстдæттæгты баиугонды къордон пенсион схемæйы.

8. Профессионалон организацийы уæнгæн йæ бон у хайад райса профессионалон организацийы къордон пенсион схемæйы.

9. Пенсион схемæйы хайадисæгæн йæ бон у хайад райса иуæй фылдæр къордон æмæ индивидуалон пенсион схемæйы.

10. Ацы закъонмæ гæсгæ, пенсион схемæты саразын æмæ регистраци кæнын сæ бон у ахæм юридикон гоймæгтæн:

а) активты уагдæттæг компанийæн;

б) фæдзæхсæгæн;

в) пенсион компанийæн.

11. Æрмæст активты уагдæттæг компанийæн æмæ фæдзæхсæгæн ис бар, сæххæст кæной индивидуалон пенсион схемæйы регистраци/банхъарын.

12. Æнæруадзгæ у барвæндон сæрмагонд пенсион архайды сæххæст кæнын ацы закъонмæ гæсгæ куыстуаты рдыгæй алæвæрд лицензийы кæнæ/та пенсион схемæ​йы регистрацийы æдде.
13. Æнæруадзгæ у гоймаг куыстуаты рдыгæй ацы закъонмæ гæсгæ алæвæрд лицен​зийы кæнæ/та пенсион схемæйы регистрацийы æдде ранымады спайда кæна ахæм дзырдтæ: «пенсион компани», «пенсион фонд», «пенсион схемæ» кæнæ æндæр дзырд​бастытæ ацы дзырдты спайдайæ (уыцы цауы йеддæмæ, кæд ахæм пайда​кæ​нын​ад сфидаргонд у кæнæ нымад у Гуырдзыстоны закъонæй кæнæ Гуырдзыстоны æхсæнадæмон бадзырдæй, кæнæ та, ацы дзырдты/дзырдбæстыты пайда кæнынмæ æнæгæсгæйæ, контекстæй куы зыны, æмæ гоймаг нæ æххæст кæны ацы закъонæй æркастгонд  архайды).

Статья 4.  Сæрмагонд пенсийы бадзырд  
1. Гоймаг индивидуалон пенсион схемæйы хайадисæг свæййы активты уагдæттæг компаниимæ, фæсарæйнаг активты уагдæттæг компаниимæ, фæдзæхсæгимæ, фæса​рæй​​наг пенсион организациимæ кæнæ фæсарæйнаг фæдзæхстадон организациимæ пенсион схемæйы бадзырды бафысгæйæ.

2. Кусæг куыстдæттæджы рдыгæй хисæрмагонд кусджытæн сарæзт къордон пен​сион схемæйы хайадисæг свæййы:

а) уыцы активты уагдæттæг компаниимæ кæнæ фæдзæхстадон организациимæ сæрмагонд пенсион бадзырд саразгæйæ, кæцы, куыстдæттæгимæ æмбæлон бадзы​р​ды бындурыл сфидар кæны нысангонд куыстдæттæджы къордон пенсион схемæ;

б) куыстдæттæг цы пенсион компани сарæзта, уыимæ йæ кусджытæн къордон пен​сион схемæ раттыны тыххæй сæрмагонд пенсион бадзырды саразгæйæ.  
3. Кусæг кусджыты баиугонды рдыгæй арæзтгонд къордон пенсион схемæйы хайадисæг свæййы ацы кусæг æмæ æмбæлон кусджыты баиугонды хсæн арæзт иумæйагон бадзырды фæлгæтты:

а) уыцы активты уагдæттæг компаниимæ кæнæ фæдзæхстадон организациимæ сæрмагонд пенсион бадзырды бафысгæйæ, кæцы кусджыты баиугондимæ æмбæ​лон бадзырды бындурыл аразы ацы кусджыты баиугонды къордон пенсион схемæйы;

б) кусджыты баиугонды рдыгæй сæрмагонд уæнгтæн къордон пенсион схемæйы ифтонг кæныны нысанæй арæзт пенсион компаниимæ сарæзта сæрмагонд пенсион бадзырд бафысгæйæ.

4. Кусæг свæййы куыстдæттæджы баиугонды рдыгæй арæзтгонд  къордон пенсион схемæйы хайадисæг куыстдæттæг баиугонды æмæ кусæджы куыстдæттæгимæ арæзт иумæйагон бадзырды фæлгæтты:   

а) ацы активты уагдæттæг компаниимæ кæнæ фæдзæхстадон организациимæ сæр​магонд пенсион бадзырды бафысгæйæ, кæцы кусджыты баиугондимæ æмбæлон бадзырды бындурыл аразы ацы кусджыты баиугонды къордон пенсион схемæйы;

б) куыстдæттæг баиугонды рдыгæй сæрмагонд уæнгтæн къордон пенсион схемæйы ифтонг кæныны нысанæй арæзт пенсион компаниимæ сæрмагонд пенсион бадзыр​ды бафысгæйæ.  

5. Профессионалон организацийы уæнг свæййы ацы организацийы рдыгæй арæзт къордон пенсион схемæйы хайадисæг:

а) ацы активты уагдæттæг компаниимæ кæнæ фæдзæхстадон организациимæ сæр​ма​гонд пенсион бадзырды бафысгæйæ, кæцы профессионалон организациимæ æмбæлон бадзырды бындурыл аразы ацы профессионалон организацийы къордон пенсион схемæйы;

б) профессионалон организацийы рдыгæй сæрмагонд уæнгтæн къордон пенсион схемæйы ифтонг кæныны нысанæй арæзт пенсион компаниимæ сæрмагонд пенс​ион бадзырды бафысгæйæ.  
Статья 5. Сæрмагонд пенсийы бадзырды сæйраг уавæртæ  
1. Сæрмагонд пенсион бадзырд у фыстæй бадзырд, кæцы арæзт цæуы, иуæрдыгæй, хайадисæджы æмæ, иннæрдыгæй та, активты уагдæттæг компанийы, фæдзæхсæг кæнæ пенсион компанийы хсæн.  
2. Сæрмагонд пенсион бадзырд хъуамæ æххæст кæна фидуцирон хæсы уæвæг гой​маджы хæсты æмæ дзуапдæттынады ацы закъонмæ гæсгæ.

3. Сæрмагонд пенсион бадзырд арæзт цæуы æбæрæг æмгъуыдæй æмæ йæм цахæм​фæнды ивддзинæдты бахæссæн гæнæн ис æрмæст пенсион схемæйы бадзырды алы фарсы разыдзинады бындурыл.
4. Сæрмагонд пенсион бадзырдæй хъуамæ бæрæггонд цæуа бадзырдгонд пенсион схемæ, инвестицион ахаст, инвестицион равзæрст (ахæм уæвыны цауы), афтæ-ма пенсион фиддонты бæрц æмæ арæхдзинад, пенсион æфиагы  бæрцыл пенсион схемæйы финансон фæстиуджыты æвдисыны уавæртæ æмæ пенсийы райсты фор​мæ æмæ фæтк. Сæрмагонд пенсион бадзырды уæлæмхас уавæрты æмæ домæн​ты бæлвырд кæны куыстуат.  
5. Сæрмагонд пенсион бадзырды хъуамæ уа æмбæлон пенсион схемæйы фæтктæ.

Статья 6. Хисæрмагонд пенсион хыгъд  
1. Активты уагдæттæг компани, фæдзæхсæг кæнæ пенсион компани, кæцы ацы закъонмæ гæсгæ регистраци кæны пенсион схемæйы, алы хайадисæгæн æмбæлон схемæйы уæнг суæвынæй уайтагъд саразы персоналон пенсион хыгъды, кæцы хицæнæй æвдисы æппæт пенсион фиддонты, кæцытæ сты хайадисæджы пайдайæн, æмбæлон фиддонты æмæ пенсион активты уагдæттыны/инвестирады фæстиуæгæн райсгæ æфтиаг æмæ зианы.  
2. Активты уагдæттæг компани, фæдзæхсæг кæнæ пенсион компани алы хайад​исæгæн ифтонг кæны персоналон пенсион хыгъдыл дистанцион электрон амалы æмæ сæрмагонд пенсион хыгъдыл уæвæг алы транзакцийы тыххæй информацийы æнцонвадаты.   
3. Пенсион схемæйы фæлгæтты уæвæг алы фиддон æмæ комисион хъуамæ адихтæ уа индивидуалонæй æмæ хъуамæ хыгъдгонд æрцæуа хисæрмагонд пенсион хыгъдыл.   Пенсион схемæйы фæлгæтты уæвæг алы фиддон æмæ комисион хъуамæ уой æмбæлон æмæ æргом. Куыстуатæн ис бар активты уагдæттæг компанийæ, фæдзæхсæг æмæ пенсион компанитæй æрдома ацы пунктæй æркакстгонд фид​донты æмæ æфтиæгты æмбæлондзинады бæлвырдад.  
4. Кæд къордон пенсион схемæ нысан кæны куыд куыстдæттæджы, афтæ кусæджы пенсион фиддонты, уæд ахæм къордон пенсион схемæйы персоналон пенсион хыгъдтыл хъуамæ хицæнæй хъуамæ хынъдгонд æрцæуа куыстдæттæджы пенсион фиддонтæ, кусæджы пенсион фиддонтæ æмæ æмбæлгæ фиддонтæ æмæ æфтиæгтæ.

Статья 7. Бар пенсион активтыл  
1. Пенси райсыны тыххæй пенсион активтæй спайда кæныны бар æвзæры æрмæс​тдæр уæд, кæд æмæ хайадисæг пенсийы кармæ бахæццæ вæййы, æмгъуыдæй раздæр пенсийы куы ацæуы, инвалид куы вæййы, кæнæ куы амæлы, уæд. Хайадисæгæн афтæ-ма ис бар ацы закъонмæ гæсгæ пенсион фæрæзтæй спайда кæнын, пенсион схемæйы урæды кæнæ пенсион схемæйæ пенсион активты ахасты цауы.  
2. Хисæрмагонд пенсион хыгъдыл уæвæг пенсион активтæ хайадисæджы исбонад сты, ацы закъонæй бæлвырдгонд бадзырдон  барты уавæртæм гæсгæ. Хайадисæгæн ис бар, ацы статьяйы фыццаг пунктæй æркастгонд цауты йеддæмæ, кæцыфæнды рæстæджы  спайда кæна хисæрмагонд пенсион активтæйæмбæлон фиддон хæстæм гæсгæйæ.   
3. Къордон пенсион схемæйы цауы, кæцы нысан кæны куыстдæттæджы пенсион фиддонты, пенсион активты хай, кæцы æвæрд у алы персоналон пенсион хыгъды, кæцы у куыстдæттæгты рдыгæй æвæрд пенсион фиддонты фæстиуæг, свæййы хайадисæджы исбонад пенсион активтыл хайадисæджы æнæфæдзæхст барты равзæрды моментæй.
 4. Пенсион активтæ нæ дæлбариуæг кæнынц байсыны æмæ хæсты ифтонгады ма​дзæлттæм, æххæстгæнæн процессуалон мадзæлттæм æмæ Гуырдзыстоны фиддон​ты Кодексы æмæ Гуырдзыстоны æмбæстагон Кодексæй æркастгонд домæнты ифтонгады фæрæзтæм кæнæ æндæр кæцыфæнды хуызы арæнвæрды кæнæ ликви​дацийы, æнæфидынхъомдзинады æмæ банкроты процедурæты хайадисæджы, куыстдæттæджы, активты уагдæттæг компанийы, фæдзæхстады, пенсион компа​нийы кæнæ специализацигонд депозитары тыххæй исты домæны ифтонг кæнынæн. Кæцыфæнды ахæм архайд æнæхъуаджы у.

Статья 8. Куыстдæттæджы пенсион фиддонтæ къордон пенсион схемæйы  
1. Куыстдæттæгæн йæ бон у йæхи кусджытæн къордон пенсион схемæмæ пенсион фиддонтæ бахæссын. Ацы пенсион фиддонты бæрц æмæ æгъдау бæрæггонд цæуынц куыстдæттæг æмæ пенсион компани, фæдзæхсæг, активты уагдæттæг компани, кусæг ассоциаци, профессионалон организаци кæнæ куыстдæттæджы ассоциацийы хсæн цы бадзырдтæ арæзт æрцыд, уыдонмæ гæсгæ.  
2. Куыстдæттæг хæсджын у пенсион фиддонтæ æвæрын къордон пенсион схе​мæтæм, кусæджы цæдисы кæнæ профессионалон организацийы пенсион схемæтæй дарддæр, кусæджы номæй æмæ йæ пайдайæн. Пенсион схемæ гæнæн ис æмæ æххæст кæна, кусæг пенсион фиддонтæ кæй нæ фиддзæн. 
3. Куыстдæттæг, кæцы хæссы пенсион фиддонтæ, хæсджын у ацы пенсион фиддонтæ индивидуалонæй бахæссын алы архайæджы сæрмагонд пенсион хыгъдмæ.

4. Куыстдæттæджы æмæ кусæджы пенсион фиддонты бæрц, кæцытæ ис равдисæн мыздæй проценттæй, кæнæ та номиналон æхцайы хуызы, афтæ ма пенсион фиддонтæ фидыны периодикон æмгъуыд хъуамæ бæрæггонд æрцæуой къухфыст сæрмагонд пенсион бадзырдæй ацы закъонмæ гæсгæ.

5. Ацы статьяйы цыппæрæм пункты цы уавæртæ нысангонд цæуынц, уыдонæн сæ бон у фенын куыстдæттæг æмæ кусæджы ‘хсæн бафыст фæллойадон бадзырды дæр.

6. Куыстдæттæг, кæцы йæ ​​кусджытæн дæтты къордон пенсион схемæ, хæсджын у ахæм домæнтæ æххæст кæнын:

а) æргом æмæ æнæ дискриминацийæ пенсион схемæйы æппæт уæвæг кусæг адæмы хайадист æмæ æмхуызонæй ифтонг кæнын;

б) æппæт ног кусджытæн дæр раразмæ кæнын пенсион схемæмæ бацæуын æмæ сын ифтонг кæнын пенсион схемæйы хайад райсыны тыххæй уынаффæ рахæссыны бар;

в) куысты бадзырд аразгæйæ, кусæгæн раразмæ кæнын, цæмæй йæ къух æрфысса æмбæлон пенсион схемæйы бадзырдыл;

г) æппæт кусджытæн фехъусын кæнын пенсион схемæйы æппæт уавæрты тыххæй, сифтонг кæнын сын пенсион схемæйы архайыныл не сразы уæвыны бар, пенсион схемæйы архайыны цауы та — пенсион схемæмæ бацæуыны æмбæлон æмгъуыд снысан кæнын;

д) регуляронæй, фæлæ къæлиндарон азы дæргъы æппынкъаддæр иу хатт, фæлæ пенсион схемæйы уавæрты ивддзинæдты цауы та – кæцыфæнды ахæм рæстæджы, сифтонг кæна кусæгæн пенсион схемæйы уæнг суæвыны бар, кæцыйы уый раздæр нæ разы кодта хайад райсыныл.

7. Кæд æмæ пенсион фиддонтæ гонорарæй фидын æрмæстдæр куыстдæттæг æх​хæст кæны, уæд куыстдæттæг хæсджын у ахæм пенсион схемæмæ йе ‘ппæт кусджыты дæр ныффыссын. Кæд æмæ куыстдæттæг ахæм пенсион схемæмæ гæсгæ пенсион активты хицаудзинадæн æххæст кæны æфтиаджы график, уæд уыцы график хъуамæ æххæст кæна ацы закъоны домæнтæ æмæ хъуамæ æвдыст æрцæуа æмбæлон сæрмагонд пенсион бадзырды.

8. Кусæг, кæцы къордон пенсион схемæйы фæлгæтты куыстдæттæгимæ сарæзта сæрмагонд пенсион бадзырд, архайы къордон пенсион схемæйы æмбæлон куыстдæттæгимæ куысты ахастыты рæстæджы, цалынмæ куысты ахастытæ фæуд кæнынц, пенсион кармæ бахæццæ уæвгæйæ, æмгъуыдæй раздæр пенсийы ацæуын, ацы закъонæй бæрæггонд æмбæлон инвалиддзинады статус раттын, кæнæ мæлæты онг.

9. Æмбæлон куыстдæттæгимæ куысты æурæды рæстæджы кусæгæн бар ис, пенсион фæрæзтæ æндæр пенсион схемæмæ ахæссын, кæнæ та сæ куыстдæттæджы архайæг къордон пенсион схемæйы ныууадзын. Уыцы цауы пенсион фиддонтæ дарддæр бафидыны, пенсион æмбырды дарддæры формирдзинады æмæ пенси фидыны уавæртæ хъуамæ æвдыст æрцæуой æмбæлон сæрмагонд пенсион бадзырды.

10. Хицæн пенсион контрактмæ гæсгæ пенсион компанийы, активты уагдæттыны компани кæнæ фæдзæхстгæнæджы хæстæ сæ тыхы баззайынц, цалынмæ хайадисæг уыцы хæстæ æххæстæй нæ сæххæст кæна, хайадисæджы мæлæты цауы та — цалынмæ пенси æххæстæй бафидой йæ бындарæн/бенефициарæн.

Статья 9.   Куыстдæттæг, куыстдæттæгты цæдисы æмæ кусджыты цæдисы рдыгæй арæзт къордон пенсион схемæты хайадисæг кусджыты æнæфæдзæх​стон бартæ куыстдæттæджы рдыгæй сæххæстгонд пенсион фиддонтыл  
1. Къорды пенсион схемæйы фæлгæтты, гæнæн ис сбæрæг кæной, цæмæй хайадисæгæн ис æнæфæдзæхст хицаудзинады бартæ пенсион активтæм 5 азæй фылдæр нæ куысты фæстæ пенсион активты хайæ, кæцы у пенсион фиддонты фæстиуæг, кæцы æххæстгонд æрцыд хицау. Куысты ахастытæ æмгъуыдæй раздæр куы фесæфой, уæд къордон пенсион схемæйы фæлгæтты куыстдæттæг цы пенсион фиддонтæ æххæст кæны, уыдоны хайадисæг кусæгæн къæпхæнгай лæвæрд цæу​дзы​сты æнæфæдзæхст бартæ, æппынкъаддæр ахæм æмгъуыдтæ æмæ суммæтæй:  
а) 20% - куысты фыццаг азы фæуды фæстæ;

б) 40% – куысты дыккаг азы фæуды фæстæ;

в) 60% - куысты æртыккаг азы фæуды фæстæ;

г) 80% - куысты цыппæрæм азы фæуды фæстæ;

д) 100% - куысты фæндзæм азы фæуды фæстæ.

2. Гуырдзыстоны органон закъон «Гуырдзыстоны фæллойадон Кодексы» 46-æм статьямæ гæсгæ, гонорармæ æнæкæсгæйæ, фæллойадон ахастыты æрлæууыны æмгъуыд нымад æрцæудзæн æнæфæдзæхст бартæ дæттыны æмгъуыдыл.

3. Къорды пенсион схемæйы гæнæн ис æмæ уа æндæр, фæлæ къаддæр æнцонвадат график, цæмæй хайадисæгæн уа æнæфæцудгæ бар пенсион фиддонтæм, кæцытæ æххæст кæны куыстдæттæг.

4. Кæд æмæ пенсион схемæйы уагæвæрдтæ нæ амонынц пенсион активты æнæ​фæдзæхст бартæ дæттыны тыххæй, уæд фыццаг пенсион фиддонтæ хисæрма​гонд пенсион хыгъдмæ бахæссыны моментæй хайадисæгæн лæвæрд цæуы куыстдæт​тæджы æрдыгæй æвæрд пенсион фиддонтæм æнæфæдзæхст бар.

5. Фæллойадон ахастытæ фæурæды цауы, кусæг йæхимæ дары æнæфæдзæхст бартæ пенсион активтæм, кæцытæ уæвæг кæнæ лæвæрд æрцыдысты ацы закъонмæ гæсгæ фæллойадон ахастытæ фæурæды рæстæджы.

6. Куыстдæттæгæн нæй бар кусæгы тæрсын кæнын кæнæ ахæм архайд саразын, кæцы хъыгдардзæн кусæджы æнæфæцудгæ бар пенсион активтæм кæнæ ахæм барæй пайда кæныны фадат.
7. Куыстдæттæгæн тобæгонд цæуы, æрурома кусæгимæ фæллойадон æмахаст пенсион активтыл кусæджы æнæмæнг барты фæзынды превенцийы нысанæй. Кæд тæрхондон сбæлвырд кæна, цæмæй фæллойадон æмахаст æнæзакъонæй кæй фесæфтысты, уæд куысты ахастдзинæдтæ ахицæн кæнынæй тæрхондон ахæм уынаффæ райсыны онг цы æмгъуыд ис, уый нымад цæуы куыстдæттæджы æрдыгæй цы пенсион фиддонтæ бахаста, уыдонæн æнæмæнг бартæ дæттыны рæстæгыл.

8. Куыстдæттæджы бындурæвæрдон структурæйы фæивыны цауы, кæцы нысан кæны «Амалиуæгты тыххæй» Гуырдзыстоны закъонæй æркастгонд кæцыфæнды  хуызы реорганизацийы, афтæ-ма куыстдæттæджы ликвидацийы дæр, æнæфидын​хъомдзинады процессы райдайæны, банкроты кæнæ реабилитацион процессы райдыды цауы кусæг бахъахъхъæны къордон пенсион схемæйы фæлгæтты пенсион активтæн ацы закъонмæ гæсгæйæ уымæн лæвæрд æнæмæнг барты.   
9. Къордон пенсион схемæйы фæлгæтты куыстдæттæджы рдыгæй сæххæстгонд уыцы  пенсион фиддонтæ, кæцытыл дæр кусæгæн лæвæрд цæуы æнæмæнг бартæ, нæй гæнæн куыстдæттæгæн фæстæмæ раздахын.

Статья 10. Профессионалон организацийы, куыстдæттæгты иугонды æмæ кусджыты иугæндты къордон пенсион схемæтæ  
 Ацы закъоны 8-æм статьяйы нысангонд домæнтæ æмæ уавæртæ хауынц професси​оналон организациты, куыстдæттæг æмæ кусджыты иугондты къордон пенсион схемæтæм.
Сæр III
Пенсион компанийы сарæзт æмæ лицензи  
Статья 11. Пенсион компанийы сарæзт  
1. Пенсион æхсæнады арæзт гæнæн ис акционерон æхсæнады кæнæ арæнгонд бæрндзинады æхсæнады хуызы, Гуырдзыстоны «Амалиуæгты тыххæй» закъонмæ гæсгæ. Пенсион куыстуат æххæст кæны пенсион архайд æрмæстдæр ацы закъонмæ гæсгæ йын куыстуат лицензи куы радта, уæдæй фæстæмæ. Пенсион компанийы къордон пенсион схемæйы хайадисджытæн сæ бон у æрмæстдæр уыцы пенсион компанийы бындурæвæрæджы уæнгтæ/кусджытæ уæвын.  
2. «Амалиуæгты тыххæй» Гуырдзыстоны закъонмæ гæсгæ бындурæвæрд амали​уæгты  рдыгæй барвæндон сæрмагонд пенсион архайды лицензийы райсыны фæдыл уынаффæйы исы ацы амалиуæгты хъæлæсы бары уæвæг алы акционер/​партнер.  
3. Куыстдæттæг, куыстдæттæгты иугонды, кусджыты иугонды æмæ профессио​налон организацийы рдыгæй пенсион компанийы сарæзтæн æнæмæнгхъæугæ у уыдон æмбæлон уагдæттæг органы уынаффæ.  
Статья 12. Пенсион компанийы уагæвæрд  
1. Ацы статьямæ гæсгæ арæзт пенсион компанийы уагæвæрд у æнæмæнгхъæуæг документ пенсион компанийы лицензи дæттыны тыххæй.

2. Гуырдзыстоны бындурæвæрд пенсион компанийы фæткæвæрд ма хъуамæ уа ахæм уагæвæрд, кæцы:

а) ныхмæлæууæг у ацы закъоны кæнæ Гуырдзыстоны закъондæттынадæй сфидаргонд домæнтæн;

б) æнæрæстадон у пенсион схемæйы хайадисджыты интересты тыххæй.
3. Гуырдзыстоны бындурæвæрд пенсион компанийы бындурæвæрæг документы хъуамæ уа æппынкъаддæр ахæм бæрæггæнæнтæ кæнæ/та информаци:

а) пенсион компанийы ном;

б) пенсион компанийы нысан æмæ нысанон къорды тыххæй;

в) пенсион компанийы уагæвæрдмæ ивддзинæдтæ бахæссыны фæткты æмæ процедурæты тыххæй;

г) пенсион лæггæдты бадæттыны æбæрæг æмгъуыды тыххæй;

д) пенсион компанийы уагдæттæг органты функциты æмæ бар-хæсты сфысты;

е) пенсион активты разамындкæнынæн баххуырсгæ активты уагдæттæг компанийы æмæ фæдзæхсæджы баивыны уавæрты тыххæй, фæлæ уыдон раивыны цауы та – хайадисджыты хъахъхъæныны гарантиты æмæ механизмты тыххæй;

ж) специализацион депозитары раивыны уавæрты тыххæй, фæлæ уый раивыны цауы та – хайадисджыты хъахъхъæныны гарантиты æмæ механизмты тыххæй.

Статья 13. Пенсион компанийы разамынд æмæ къухдариуæгад  
1. Пенсион компанийы уагдæттæг органтæ сты: иумæйаг æмбырд, цæстдарæг совет æмæ разамонæг орган.

2. Пенсион компанийы цæстдарæг советы æмæ разамонæг органы уæнгтæ ацы закъоны нысанæн сты фидуцирон хæсты уæвæг гоймæгтæ пенсион схемæты хайадисджыты тыххæй æмæ хæсджын сты бахъахъхъæной æмæ сæххæст кæной ацы закъонæй бæрæггонд алы домæн æмæ хæс.  
3. Пенсион компанийы цæстдарæг советы æмæ разамонæг органы уæнгтæ иууыл​дæр хъуамæ æххæст кæной куыстуаты æвæрд æмбæлондзинады критериты.

4. «Амалиуæгты тыххæй» Гуырдзыстоны закъонæй æркастгонд функци-хæсты йеддæмæ, пенсион компанийы фæткæвæрдæй хъуамæ бæлвырд цæуа пенсион компанийы уагдæттыны органты (цæстдарæг советы æмæ разамонæг органы) хсæн функци-хæсты дих кæнын. Ацы фæткæвæрд хъуамæ конд уа иуылкъаддæр ахæм функци-хæстæй:

а) банкон хыгъд байгом кæнын коммерцион банкы, се хсæн, пенсион фиддонтæ хæссыны тыххæй;

б) специализацион депозитары (депозитарты) æмæ активты уагдæттæг компанийы (компаниты) кæнæ/та фæдзæхсæджы (фæдзæхсджыты) сæвзæрсты;

в) бадзырдты разыдзинады æмæ оформит кæныны активты уагдæттæг компа​ниимæ (компанитимæ) кæнæ/та фæдзæхсæгимæ (фæдзæхсæгтимæ), специ​а​ли​зацион депо​зи​тары æмæ инвестицион кæнæ административон архайды сæххæст​кæнынæн хъæугæ цахæмфæнды лæггæдты кæнæ/та товары бадæттæг гоймæгтимæ;   
г) пенсион куыстуатæн хъæугæ бухгалтерон, аудитон, юридикон, актуарон лæггæд​тæ æмæ æндæр лæггæдтæ чи кæны, ахæм адæймæгтимæ бадзырдтæ бафыссын æмæ сæ къухтæ æрфыссын;

д) цыфæнды информаци активты уагдæттæг компанийæ (компанитæй) кæнæ/та фæдзæхсæгæй (фæдзæхсæгтæй) специализацион депозитарæй (депозитартæй) æмæ æндæр лæггæдты æххæстгæнæгæй пенсион компанийы номæй æххæстгонд кæцыфæнды фидыды тыххæй цахæмфæнды информацийы, се хсæн, пенсион компа​нийы исбонады уæвæг акциты/хæйттæм гæсгæйæ сæххæстгонд хъæлæсы бары фæдыл информацийы, домæны, райсыны æмæ равзарыны;  
е) инвестицион политикæйы æмæ рискы уагдæттыны политикæйы документты райсыны æмæ сфидар кæнын пенсион компанийы рдыгæй регистрацигонд алы пенсион схемæйæн;

ж) активты уагдæттæг компаниимæ, фæдзæхсæгимæ, специализацигонд депозит​ары æмæ æндæр пенсион лæггæдты æххæстгæнæг гоймæгтимæ æмбæлон бадзыр​дты æруромын æмæ уыдон баивыны ифтонгады;   
з) хисæрмагонд пенсион хыгъды саразыны æмæ функционирады механизмты бакусыны æмæ сфидар кæныны;  
и) пенсион компанийы архайдæн æнæмæнгхъæуæг страховкæ æмæ æнæзмæлгæ мулк кæнæ змæлгæ мулк (се хсæн, ифтонггарз кæнæ программон ифтонгады), се хсæн, арендæйы æмæ арендæйы бадзырдтæ балхæныны æмæ оформиты тыххæй бадзырдтæ æххæст кæнын;

к) пенсион компанийы разамонæг органы структурæ саразын, пенсион компанийы минæварадыл барлæвæрд гоймæгты сбæрæг кæнын, пенсион компанийы æмкус​джыты баххуырсын æмæ конкурентхъом конкурсон структурæ саразын;

л) пенсион активты инвестициимæ баст æмбæлон активты уагдæттыны æмбаргæ фиддонты сбæлвырд кæнын, се хсæн, пенсион активты трансферты фиддонтæ, пенсион активты уагдæттыны фиддонтæ æмæ пенсион активты уагдæттыны фæстиуæгты фиддонтæ;

м) пенсион схемæйы фæткты сбæлвырд кæнын æмæ сфидар кæнын;

н) ацы закъонæй æркастгонд æндæр хæстæ æххæст кæнын.

Статья 14. Пенсион куыстуаты лицензирад  
1. Пенсион компанийæн тобæгонд у Гуырдзыстоны кæнæ йæ арæнтæй æддæмæ пенсион архайд æххæст кæнын æнæ куыстуаты рдыгæй лæвæрд барвæндон сæрма​гонд пенсион архайды лицензийы æдде.

2. Ацы закъонмæ гæсгæ, Гуырдзыстоны гæнæн ис арæзт æрцæуа пенсион компани:

а) куыстдæттæг;

б) куыстдæттджыты иугонд;

в) кусджыты иугонд;

г) профессионалон организаци.

3. Активты уагдæттæг компани æмæ фæдзæхсæгæн бар ис, регистраци кæнын пенсион схемæтæ, цæмæй сæ кусджытæн пенситæ дæттой, æнæ пенсион компа​нийы сырæзтæй, кæд æмæ пенсион схемæ æмæ пенсион активты уаглæвæрдимæ баст цыфæнды архайд æххæстгонд цæуы уыдон æндæр архайдтытæй æнæвнæлдæй æмæ æххæстгонд цæуынц ацы закъоны домæнтæ иууылдæр.

Статья 15. Фæсарæйнаг пенсион организаци  
1. Фæсарæйнаг пенсион организацийæн бар ис ацы закъонмæ гæсгæ Гуырдзыстоны пенсион схемæ срегистраци кæнын æрмæстдæр уæд, кæд æмæ йын ис æмбæлон барлæвæрд æмбæлон фæсарæйнаг цæстдарæг органæй æмæ йæ архайд уа пруден​циалон регулирады æууæнкдзинады, æдасдзинады æмæ æргомдзинады стандарт​тæм гæсгæйæ.  
2. Фæсарæйнаг пенсион организацийæн барлæвæрд ис Гуырдзыстоны пенсион схемæйы регистраци æмæ барвæндон хисæрмагонд пенсион архайд сыххæст кæ​нын æнæ уæлæмхас лицензийæ, куыстуаты банымады бындурыл æмæ Гуырдзыс​тоны «Амалиуæгты тыххæй» закъонмæ гæсгæ арæзт филиалы фæрцы. Куыстуат бæлвырд кæны фæтк æмæ уагæвæрдтæ фæсарæйнаг пенсион организацитæ банымайыны æмæ сæ индивидуалон домæнтæ æххæст кæнынæй ссæрибар кæныны тыххæй.
Статья 16. Пенсион компанийы лицензион уавæртæ  
Барвæндон сæрмагонд пенсион архайды лицензи райсынæн лицензиагурæг куыст​уатмæ «Лицензитæ æмæ барлæвæрдты тыххæй» Гуырдзыстоны закъоны 9-æм статьяйæ æркастгонд документты йеддæмæ, хъуамæ бавдиса ахæм документтæ æмæ информаци:  
а) лицензийы агурæджы бындурæвæрд документтæ, се хсæн, фæткæвæрд, ацы закъо​ны домæнтæм гæсгæйæ;  
б) лицензийы агурæджы нысаниуæгон хайы хицау акционерты/партнерты иденти​фикацион документтæ æмæ информаци;

в) лицензийы агурæджы разамынды органты уæнгты идентификацион документтæ, афтæ-ма информаци æмæ документтæ, кæцытæ бæлвырд кæнынц, цæмæй уыдон ифтонг кæнынц куыстуаты рдыгæй сфидаргонд  æмбæлондзинады критериты пенсион компанийы æнæниз æмæ æмбаргæ разамынд дæттыны хъæугæдзинадмæ гæсгæйæ;   
г) информаци æмæ документтæ лицензиагурæджы разамонæг органы уæнгты тых​хæй, кæцытæ бæлвырд кæнынц уыдон фаг хорз репутаци æмæ фаг фæлтæрд​дзинад;

д) юридикон гоймæгты æмæ физикон гоймæгты номхыгъд, кæцытæн ис æнгом бастдзинад, кæцытæ контроль кæнынц кæнæ контролгонд цæуынц лицензи​агурæ​джы бындурæвæрды (бындурæвæрæгты), лицензиагурæджы цæстдарæг советы уæнгты кæнæ/та лицензиагурæджы къухдариуæг органы уæнгты рдыгæй;

е) лицензийы агурæджы æмæ активты уагдæттæг компанийы кæнæ фæдзæхсæджы хсæн саразинаг бадзырды хуызæг/проект, афтæ-ма документ, кæцы бæлвырд кæны активты уагдæттæг компанийы бары, сæххæст кæна æмбæлон архайд; 
ж) фæстаг финансон азы аудиты финансон хыгъдлæвæрд кæнæ юридикон гоймаг – акционер/партнеры æрдæгазон аудиты финансон хыгъдлæвæрд, кæцыйæн ис лицензиагурæджы нысаниуæгон хай, кæд фæстаг аудиты финансон азы датæйæ рацыд 6 мæйæ фылдæр хъусинаг лицензийы курдиат бадæттыны датæмæ. Кæд ацы юридикон гоймаг сырæзтæй 6 мæйы нæ рацыд, уæд куыстуатмæ бавдисдзæн æрмæстдæр æнæаудитиронгонд  ныртæккæйы балансы;

з) документтæ, кæцытæ бæлвырд кæнынц, цæмæй лицензи агурæг куыстуатæн ис фаг бæрц йæхи капиталæй, цæмæй сфинанс кæна эксплуатацион, административон æмæ æндæр хæрдзтæ, кæцытæ æнæмæнгхъæуæг сты архайдтытæ æххæст кæнынæн æввахсдæр 2 азмæ. Хи капиталы бæрц сбæрæг кæныны минималон домæнтæ æмæ уагæвæрдтæ æвæрд цæуынц куыстуаты руаджы;

и) Гуырдзыстоны лицензиргонд банкон уагдоны (уагдонты) рдыгæй лæвæрд æмбæлон документ бындурæвæрæгы рдыгæй минималон капиталы æхцайы формæйæ æххæстæй байдзаг кæныны æмæ уыцы æхцайы суммæ банкон хыгъдыл (хыгъдтыл) æвæрыны тыххæй, кæцыйы минималон бæрцады нормативон акты бындурыл бæлвырд кæны куыстуат;   
к) архайды райдайынæй иннæ 2 азы пенсион операцион пълан, куыстуаты рдыгæй сфидаргонд сæйраг бæрæггæнæнты æмæ формæмæ гæсгæ;

л) лицензион фиддоны бафидыны бæлвырдгæнæг документ «Лицензион æмæ барлæвæрдты тыххæй»  Гуырдзыстоны закъонмæ гæсгæ.

Статья 17. Пенсион компанийæн барвæндон сæрмагонд пенсион архайды лицензийы раттыныл кæнæ банымадыл нæйы зæгъыны бындуртæ  
1. Куыстуаты рдыгæй пенсион компанийæн барвæндон сæрмагонд пенсион архайды барлæвæрд раттыныл кæнæ банымайыныл нæйы зæгъыны бындуртæ сты:

а) лицензи райсыны тыххæй лæвæрд документтæ нæ æххæст кæнынц ацы закъоны нысангонд домæнтæ æмæ уавæртæ кæнæ уый бындурыл уагъд нормативон акттæ;

б) пенсион компанийы цæстдарæг советы кæнæ разамонæг органы уæнгтæ нæ дзуапп кæнынц æмбæлондзинады критеритæн кæнæ сын нæй фаг фæлтæрддзинад пенсион схемæты инвестицион стратеги саразын æмæ сбæлвырд кæнынæн, кæцыйы æххæст кæндзысты активты уагдæттæг компанитæ æмæ фæдзæхсæг компанитæ;

 в) пенсион компанийы æвзæрст активты уагдæттæг компани кæнæ фæдзæхсæг, се хсæн, фæсарæйнаг активты уагдæттæг компани кæнæ фæсарæйнаг фæдзæхстадон организаци, нæ æххæст кæны æнæмæнгхъæуæг критеритæ пенсион активты уагдæттыны архайды æмбæлон закъондæттынады æвæрд фæткты æмæ домæнтæм гæсгæ;

г) фæсарæйнаг пенсион организацийы цауы – фæсарæйнаг бæстæ, цыран фæсарæй​наг пенсион организаци у бындурæвæрд, хауы финансон ракæндты специалон къорды (FATF) рдыгæй сфидаргонд æнæкоопериргæнæн (æнææмгуыстгæнæг) бæс​тæты æмæ территориты номхыгъдмæ;

д) фæсарæйнаг пенсион организацийы цауы – фæсарæйнаг пенсион организаци  барджын нæу кæнæ уымæн урæд ис барлæвæрд, сæххæст кæна пенсион архайд уыцы бæстæйы, цыран уый регистрацигонд/бындурæвæрд ис;

е) æнгом бастдзинад гæнæн ис æмæ къуылымпы кæна куыстуаты рдыгæй цæстдарæгон функциты эффектонæй сæххæст кæнын;

ж) пенсион компанийы барвæндон сæрмагонд пенсион архайды лицензийы адæттыныл кæнæ банымадыл уæвы нæйы зæгъыны закъонæй æркастгонд æндæр бындуртæ.   
2. Куыстуат хæсджын у æмбæлон курдиаты райсыны фæстæ 30 кусгæ боны æмгъуыд​мæ райса уынаффæ лицензийы раттыны/банымайыны кæнæ лицензийы раттыныл/банымайыныл нæйы зæгъыны тыххæй. Банысангонд курдиаты ифтонг​кæныныл нæйы зæгъыны куыстуат курдиатдæттæгæн æвæстиатæй фыстæй фехъусын кæндзæн бæлвырдгонд нæйы.
Статья 18. Æмгъуыдты нымад æмæ куыстуатæн документты бавдысты фæтк  
1. Ацы закъонæй бæрæггонд æмгъуыдты нымайгæйæ æркастгонд нæ цæуы период, кæцыйы дæргъы дæр куырдиатгæнæгæн куыстуаты амындæй хъуамæ бавдыстаид куырдиаты равзарынæн хъæугæ уæлæмхас документаци кæнæ информаци. Ахæм цауы куырдиаты равзарыны æмгъуыды цыд сног уыдзæн æмбæлон документы кæнæ информацийы бавдыстæй уайтагъд.

2. Ацы закъонæй нысангонд цыфæнды документы оригинал кæнæ æмбæлон æгъда​уæй бæлвырдгонд къопи хъуамæ лæвæрд æрцæуа куыстуатмæ.

Статья 19. Пенсион компаниимæ баст ивддзинæдты æххæст кæнын

1. Пенсион компани хæсджын у куыстуатæн рагацау фехъусын кæна пенсион компаниимæ баст кæцыфæнды ивддзинæды æххæст кæныны тыххæй, кæд ацы ивддзинад хауы пенсион компанийы лицензион уавæртæм.  
2. Ацы статьяйы фыццаг пунктæй æркастгонд ивæндзинады реализаци уагъд цæуы, кæд куыстуат æмбæлон хъусинаг райсыны фæстæ 15 кусгæ боны æмгъуыдмæ куырдиатгæнæгæн нæ фехъусын кæндзæн ивддзинады реализацийыл нæйы зæгъы​ны тыххæй. Æнæмæнгдзинады цауы ацы æмгъуыд гæнæн ис адарддæр уа иуыл​фылдæр 15 кусгæ бонæй, цæй тыххæй дæр куыстуат развæлгъау хъусын кæны курдиатдæттæгæн.

Статья 20. Барвæндон сæрмагонд пенсион архайды æххæстгæнæг субъектты реестр  
1. Куыстуат хæсджын у барвæндон хисæрмагонд пенсион архайд чи æххæст кæны, уыцы субъектты реестр саразын æмæ дарын æмæ уыдоны тыххæй информаци æргом кæнын йæ официалон веб-фарсы æххуысæй.  
2. Алы субъектæн дæр, кæцы æххæст кæны барвæндон сæрмагонд пенсион архайд, хъуамæ уа реестры æмбæлон къод.

3. Ацы статьяйæ æркастгонд реестры нысангонд хъуамæ уа алы барвæндон сæрмаг​онд пенсион архайды æххæстгæнæг субъекты идентификацион бæрæг​гæнæнтæ, уый рдыгæй баххуырсгæ активты уагдæттæг компанийы, фæдзæхсæг æмæ специализацион депозитары нæмттæ, ивддзинæдты тыххæй информаци (ахæм уæвыны цауы), афтæ-ма информаци æмбæлон субъекты тыххæй ликвидацийы кæнæ архайды æрурæды кæцыфæнды формæйы цæугæйы фæдыл æмæ Гуырдзыс​тоны закъондæттынадæй æркастгонд æндæр информаци.
4. Регистриргæнæг орган барджын у «Æхсæнадон реестры тыххæй» Гуырдзыстоны закъонмæ гæсгæ, регистрацикæнгæйæ æнцой кæна куыстуаты рдыгæй арæзт ацы статьяйæ æркастгонд реестрыл.

Статья 21. Фæсарæйнаг пенсион организацийы банымады уавæртæ  
1. Куыстуат барджын у фæсарæйнаг пенсион компани банымайа Гуырдзыстоны пенсион схемæты æххæст кæныны барлæвæрдæй, кæд:

а) æмбæлон фæсарæйнаг цæстдарæгон орган адæтта æмбæлон архайды лицензи/​барлæвæрд æмæ уый архайд аккагæй регулиргонд цæуы æмбæлон бæстæйы закъондæттынадæй;
б) фæсарæйнаг бæстæ, цыран фæсарæйнаг пенсион организаци ис бындурæвæрд, нæ хауы финансон ракæнды специалон къорды (FATF) рдыгæй сфидаргонд æнæкоопериргæнæн (æнæмкуыстгæнæг) бæстæты æмæ территориты номхыгъдмæ;  
в) фæсарæйнаг пенсион организаци Гуырдзыстоны сарæзта филиал «Амалиуæгты тыххæй» Гуырдзыстоны закъонмæ гæсгæ.

2. Куыстуат барджын у нормативон актæй сбæлвырд кæна фæсарæйнаг пенсион организацийы банымады фæтк æмæ уæлæмхас уавæртæ, кæцыты бындурыл дæр нымад пенсион организацитæ ссæрибар уыдзысты ацы закъонæй æркастгонд хицæн домæнты сæххæст кæнынæй, кæд фæсарæйнаг бæстæйы закъондæттынад, кæцыйы дæлбар сты уыдон, бæлвырд кæны иуылкъаддæр Гуырдзыстоны архайæг регулиргæнæг фæлгæты эквивалентон домæнты.  
Сæр IV
Пенсион схемæйы регистраци  
Статья 22. Пенсион схемæйы регистраци  
1. Активты уагдæттæг компанитæн, фæдзæхстадон компанитæн æмæ пенсион компанитæн бар ис иуæй фылдæр пенсион схемæ саразынæн. Алы пенсион схемæ дæр хъуамæ уа куыстуаты регистрацигонд.  
2. Активты уагдæттæг компани æмæ фæдзæхстгæнæг хъуамæ бавдисой куыст​уатмæ индивидуалон пенсион схемæйы регистрацийы тыххæй ахæм документтæ æмæ информаци:

а) æмбæлон лицензи активты уагдæттæг компанийы кæнæ фæдзæхсæгы;

б) пенсион схемæйы уагæвæрдтæ;

в) активты уагдæттæг компаниимæ (ахæмы уæвыны цауы)  æмæ специализацигонд депозитартимæ оформитгонд бадзырдтæ;  
г) индивидуалон пенсион схемæйы хайадисджытимæ оформиткæнинаг стандар​тон бадзырды æмæ æндæр документты хуызæгтæ;

д) пенсион схемæйы регистрацион фиддоны бафидыны бæлвырдгæнæг документ, «Регистрацион фиддонты тыххæй» Гуырдзыстоны закъонмæ гæсгæ.

3. Активты уагдæттæг компани, фæдзæхсæг æмæ пенсион компани къордон пенсион схемæйы регистрацийы тыххæй хъуамæ бавдисой куыстуатæн ахæм документтæ æмæ информаци:

а) къорды нывæзт, кæцыйы ифтонг кæнынæн дæр регистрацигонд цæуы пенсион схемæ;  
б) пенсион компанийы рдыгæй къордон пенсион схемæйы регистрацийы цауы – уый бындурæвæрдон документаци;   
в) активты уагдæттæг компанийы, фæдзæхсæг кæнæ пенсион компанийы æмбæлон лицензи;

г) къордон пенсион схемæйы æххæстгæнæг пенсион компаниимæ, æмбæлон активты уагдæттæг æмæ фæдзæхсæгимæ æнгом бастдзинады уæвæг алы гоймаджы номхыгъд æмæ уыдон  бастдзинæдты ахаст;

д) пенсион схемæйы уагæвæрдтæ, се хсæн, ахæм къордон пенсион схемæйы цауы, кæцыйы фæлгæтты дæр куыстдæттæг æххæст кæны пенсион фиддонты, куыст​дæттæг æмæ кусæджы рдыгæй пенсион фиддонты фидыны регулиргæнæг фæтк (се хсæн, пенсион фиддонты формæ мыздæй проценты кæнæ номиналон суммæйы хуызæй, фидыны периоддзинад, пенсион активтыл бæлвырд барты лæвæрды фæтктæ, персоналон пенсион хыгъдтимæ, хайадисæгты/бенефициарты курдиæтты  æмæ пенситы фидынимæ баст фæтктæ æмæ æндæр);

е) иумæйагон бадзырдтæ, бахъуыды цауы;

ж) активты уагдæттæг компаниимæ, фæдзæхсæг æмæ специализацигонд депози​таримæ оформитгонд бадзырдтæ;

з) къордон пенсион схемæйы хайадисджытимæ оформиткæнинаг стандартон бадзырды æмæ æндæр документты хуызæгтæ;

и) пенсион схемæйы регистрацион фиддоны бафидыны бæлвырдгæнæг документ «Регистрацион фиддонты тыххæй» Гуырдзыстоны закъонмæ гæсгæ.

4. Куыстуат хæсджын у æмбæлон куырдиат райсыны фæстæ 30 кусгæ боны æмгъуыдмæ регистрацийы кæнæ регистрацийыл нæйы зæгъыны тыххæй уынаффæ рахæссын. Регистрацийыл нæйы зæгъыны цауы куыстуат æвæстиатæй хъусын кæны курдиатдæттæгæн фыстæй бæлвырдгонд нæйы.
5. Куыстуатæн бар ис, курдиатдæттæгæй æрдома уæлæмхас информацийы кæнæ документацийы бавдисын. Ацы цауы æххæстгонд цæуы ацы закъоны 18-æм статьяйы фыццаг пунктæй сфидаргонд æмгъуыды нымады фæтк.

6. Куыстуатæн бар ис, бахъуыды цауы сбæрæг кæна регистрациимæ баст кæцы​фæнды фарста.

Сæр  V
 Специализацигонд депозитары лæггæдтæ пенсион схемæйæн  
Статья 23. Хæдбар специализацигонд депозитары домæн  
1. Алы регистрацигонд пенсион схемæтæ хъуамæ пайдагонд цæуой æмбæлонæй барлæвæрд специализацигонд депозитарты лæггæдтæй. Специализацигонд депози​тар хæсджын у архайа нымысджынæй, рæстагæй, профессионалонæй, хæдбарæй æмæ æрмæстдæр хайадисджыты интересты хæрзиуæгæн.      
2. Хайадисджыты пенсион активты хъахъхъæды ифтонг кæнынæн æмæ интересты конфликтты сæрæй аиуварс кæнынæн активты уагдæттыны лæггæдтæ æмæ специализацигонд депозитарты лæггæдтæ иу кæнæ иннæ пенсион схемæйæн ма хъуамæ æххæст кæна иу гоймаг кæнæ æнгом баст гоймæгтæ.  
3. Фæдзæхстадон компани гæнæн ис æмæ æххæст кæна активты уагдæттыны лæггæдтæ йæхæдæг цы пенсион схемæтæ сарæзта, уыдонæн.
4. Пенсион компани хъуамæ спайда кæна юридикон æгъдауæй хæдбар активты уагдæттæг компаниты æмæ специализацигонд депозитаритæй, кæцытæ хъуамæ ма уой иу субъект кæнæ æнгом баст субъектты хицау кæнæ уагдæттыны бын.

Статья 24. Специализацигонд депозитары функциты æххæсткæныны барлæвæрд юридикон гоймæгтæ  
1. Пенсион схемæйы бындурæвæрæг активты уагдæттæг компанийы, фæдзæхстон кæнæ пенсион компанийы цæстдарæг совет кæнæ/та разамонæг орган ифтонг кæны, цæмæй алы пенсион схемæйы фæлгæтты нысангонд æрцæуа иу кæнæ иуæй фылдæр специализацигонд депозитар ацы закъоны æмæ Гуырдзыстоны æндæр закъондæт​тæн æмæ закъоныдæлбар нормативон акттæм гæсгæ.    
2. Специализацигонд депозитар хъуамæ снысан кæна фыстæй бадзырды бындурыл. Ацы бадзырд, æндæр фарстатимæ иумæ, регулир кæны уыцы информацийы ивд, кæцы æнæмæнгхъæуæг у специализацигонд депозитары рдыгæй сæрмагонд функци​ты ацы закъонмæ гæсгæ сæххæст кæнынæн.

3. Специализацигонд депозитар гæнæн ис уа Гуырдзыстоны лицензиргонд коммер​цион банк кæнæ æндæр Гуырдзыстоны закъондæттынадмæ гæсгæ лицензиргонд æндæр юридикон гоймаг, кæцыйæн бар ис, сæххæст кæна финансон инструментты æвæрыны лæггæдтæ.

Статья 25. Специализацигонд депозитарты функцитæ æмæ хæстæ  
1. Пенсион схемæйæн лæггадгæнæг специализацигонд депозитар архайы Гуырдзы​с​тоны закъондæттынадмæ гæсгæ æмæ æххæст кæны специализацигонд депозитары лæггæдты бадзырдæй уымæн бахæсгонд хæсты.  
2. Специализацигонд депозитар хæсджын у: 
а) нывæра æмæ æххæст кæна пенсион схемæйы пенсион активты сконд финансон инструментты ирддзинад, æдасон æмæ æнцонвадат фыстытæ, афтæ-ма æндæр акти​в​ты фыстытæ дæр, кæцытæн нæй гæнæн æвæрд уой специализацигонд депозита​раимæ регулиргæнæг фæткæвæрды æмæ æмæ Гуырдзыстоны закъондæтты​надмæ гæсгæ;

б) абара æппæт хыгъдтæ, алы пенсион схемæйы пенсион активты хицæн хыгъд дарын æмæ ахæм пенсион активты хыгъдон дихдзинад сифтонг кæнын;

в) пенсион схемæйы æхцайы фæрæзты райстмæ æмбæлон мониторинг æххæст кæнын, уыцы нымæцы хайадисджыты рдыгæй кæнæ сæ номæй æппæт фиддонты райст æмæ æппæт æндæр æфтиæгты æвдыст, кæцытæ сты пенсион активтæ, актив​ты уагдæттæг компанийы, фæдзæхстон кæнæ коммерцион компанийы æмбæлон банкы хыгъдтæм æвдисын пенсион компанийы равзæрст банк;

г) специализацигонд депозитарон лæггады бадзырды фæлгæтты активты уагдæттæг компанийы, фæдзæхстон кæнæ пенсион компанийы амынддзинæдтæ æххæст кæ​нын, кæд æмæ уыдон нæ ныхмæлæууынц нормативон закъондæт​тынадæн, бын​дурæвæрæг документæн æмæ инвестицион политикæйæн;

д) æххæст кæна, цæмæй пенсион активтимæ баст фиддонтæ æххæстгонд цæуой афоныл;

е) ацы закъоны кæнæ ацы закъоны бындурыл уагъд нормативон акты материалон хæлды тыххæй кæнæ активты уагдæттæг компанийы, фæдзæхстон кæнæ пенсион компанийы инвестицион домæнты тыххæй уæвæг информаци райсгæйæ, æвæсти​атæй фехъусын кæнын куыстуатæн;

ж) Гуырдзыстоны националон банкы нормативон акт æмæ специализацигонд депозитарон лæггады бадзырдæй нысангонд æндæр функцитæ æххæст кæнын.

3. Специализацигонд депозитар у фидуцирон хæсты уæвæг гоймаг æмæ уымæ гæсгæ дзуапдæттæг у активты уагдæттæг компанийы, фæдзæхстон кæнæ пенсион компанийы,  афтæ-ма хайадисæг æмæ бенефициары раз дæр.

4. Депозитарон финансон инструмент куы фесæфа, уæд специализацигонд депозитар хæсджын у æвæстиатæй раздахын ахæм хуызы финансон инструмент кæнæ æмбæлон суммæ активты уагдæттæг компанийæн, фæдзæхстон кæнæ пенс​ион схемæ чи аразы, уыцы пенсион компанийæн. Специализацигонд депозитар дзуапдæттæг нæу, кæд æмæ сбæлвырд кæна, æвæрд финансон инструменты фесæфт расайгæ уыд æбæрæг тыхæй, кæцы уый контролы бын нæ уæвы, æмæ æрлæугæ фæстиуæг æнæмæнгæй кæй уыдаид, æнæгæсгæ спайдагонд алы æмбаргæ тыхархайды.   
5. Ацы статьяйы 4-æм пункты нысангонд цауты йеддæмæ, специализацигонд депо​зитар дзуапп дæтты активты уагдæттæг компанийы, фæдзæхстон кæнæ пенсион компанийы раз, кæцы сфидар кодта пенсион схемæ, афтæ-ма хайадисæг æмæ бенефициары раз дæр, кæцыфæнды æндæр зиæнттæн, кæцытæ æрцыдысты уый æнæхъусдардæй кæнæ ацы закъонæй кæнæ ацы закъоны бындурыл уагъд закъоны​дæлбар нормативон акттæй æркастгонд хæсты уый рдыгæй барæй  нæсæххæст кæныны фæстиуæгæн.

6. Ацы статьяйы 4-æм æмæ 5-æм пунктты нысангонд специализацигонд депози​тары бæрндзинадыл æндæвдад не вдисы специализацигонд депозитары функциты æртыккаг гоймагæн адæттын.

7. Æнæруадзгæ у ацы статьяйы 4-æм æмæ 5-æм пунктты нысангонд бæрндзинады аиуварс кæнын кæнæ арæн кæнын бадзырды бындурыл.
8. Гуырдзыстоны националон банкæн бар ис, нормативон акты фæрцы сбæлвырд кæна специализацигонд депозитары рдыгæй ацы статьяйы 2-аг пункты банысан​гонд функциты æххæст кæныны уавæртæ.
Статья 26. Фæкæсыны хæс æмæ интересты конфликт  
1. Пенсион схемæйæн лæггадгæнæг специализацигонд депозитар архайы намыс​джы​нæй, рæстагæй, профессионалонæй, хæдбарæй æмæ æрмæстдæр хайадисæг æмæ бенефициары интерестæм гæсгæ.

2. Иу адæймагæн дæр йæ бон нæу æмрæстæджы архайа, куыд активты уагдæттæг компани æмæ специализацигонд депозитар, иу кæнæ иннæ пенсион схемæмæ гæсгæ.

3. Пенсион схемæйы специализацигонд депозитарæн тобæгонд у пенсион схемæйы фæдыл ахæм архайдтытæ æххæст кæнын, кæцы гæнæн ис æмæ æвзæрын кæна интересты конфликт специализацигонд депозитары хсæн, иуæрдыгæй, æмæ пенс​ион схемæйы, уый бындурæвæрджыты, хайадисджыты, пенсион схемæйы пенсион активты разамонæг компани кæнæ/та фæдзæхстон, иннæрдыгæй. Уый нæ хауы уыцы цаумæ, кæд æмæ специализацигонд депозитарæн ис йæхи æвæрæн функцитæ функционалон æмæ иерархион æгъдауæй хицæнгонд æндæр, потен​циалон конфликты интересты архайдтытæй, æмæ уый раст æххæст кæны æмæ контроль кæны потенциалон интересты конфликт, æмæ ахæм потенциалон интересты конфликт у раргом кодтой пенсион схемæйы бындурæвæрджытæ æмæ хайадисджытæн.

4. Гуырдзыстоны националон банк нормативон актæй снысан кæны уавæрты, кæцыты сæххæст кæныны цауы нымад цæуы цæмæй специализацигонд депозитар æмбæлон уыдзæн ацы статьяйы снысангонд домæнтæн.

Статья 27. Пенсион схемæйы активты хицæн кæныны специализацигонд  депозитары активтæй  
1. Специализацигонд депозитар пенсион схемæйы активтæ хицæнæй дары сæрма​гонд активтæй æмæ æндæр клиентты активтæй кæнæ æндæр пенсион схемæты активтæй. Пенсион активтæ, кæцытæ æфснайд сты специализацигонд депозитармæ кæнæ æртыккаг гоймагмæ, кæцыйæн лæвæрд æрцыд специализацигонд депозитары функцитæ, нæ дæлбариуæг кæны æххæсткæнынæн ахæм специализацигонд депози​та​ры кæнæ æртыккаг фарсы ныхмæ фæзынгæ домæнты ифтонгадæн, афтæ-ма бахаст нæ уыдзæн ликвидацимæ кæнæ æнæфидынхъомы массæмæ, кæд уыдон тыххæй райдыдта æнæфидынхъомдзинады, ликвидацийы кæнæ æндæр æнгæс хъуыддæгты кæнынад.        
2. Специализацигонд депозитармæ цы пенсион активтæ ис, уыдонæй нæй гæнæн спайда кæной дыккаг специализацигонд депозитарæн кæнæ æртыккаг фарсæн, кæ​цы​йæн йæхи активæй специализацигонд депозитары функци æвæрд у, Гуырдзыс​тоны националон банкы регуляцион актæй снысангонд уæлдай цауты йеддæмæ. Пенсион активтæй дыккаг хатт пайда кæнын нысан кæны кæцыфæнды фидыды, кæцы баст у æфтиаггонд пенсион активтимæ, уыимæ сæ æрвитын, цъынды, уæй æмæ æфстау дæттын.

Статья 28. Специализацигонд депозитары рдыгæй финансон инструменты æвæрд æмæ хыгъд  
1. Специализацигонд депозитар бахынцы алы финансон инструменты, кæцытæ сты пенсион активтæ сты æмæ кæцытæн ис гæнæн нымад æрцæуой специализацигонд  депозитары рдыгæй байгом финансон инструментты хыгъдыл æмбæлон фыстыты хуызæй, æмæ алы финансон инструменты, кæцытæ физикон æгъдауæй гæнæн ис лæвæрд æрцæуой специализацигонд депозитарæн æвæрынæн.

2. Специализацигонд депозитар æххæст кæны, цæмæй æппæт финансон инструменттæ, кæцытæ сты хыгъдлæвæрд финансон æвæрæнты хыгъды, кæцытæ байгом сты сæрмагонд æвæрæны, фыст цæуынц хицæн хыгъдты, кæцытæ уый байгом кодта активты уагдæттæг компанийы, фæлзæхстон кæнæ пенсион компанийы номыл, кæцыйы фæстиуæгæн бæрæггонд цæуы финансон фæрæзты бастдзинад бæлвырд пенсион схемæмæ.

3. Специализацигонд депозитар æвæры æмæ фыссы алы пенсион схемæйы пенсион активтæ хицæнæй конкретон пенсион схемæйы æппæт иннæ активтæй, кæцытæ нæ уыдзысты  æмхуызон искæцы персоналон пенсион хыгъдимæ, цæмæй гæнæн уа уыдон идентифицирад æмæ  бæлвырд дихгонд.

4. Уыцы активты тыххæй, кæцытæ нысангонд не сты ацы статьяйы фыццаг-3-аг пунктты, специализацигонд депозитар бæлвырд кæны активты хицауы ном æмæ мыггаг, активты уагдæттæг компанийы, фæдзæхстон кæнæ пенсион компанийы рдыгæй балæвæрд информацийы кæнæ документацийы бындурыл æмæ, кæд гæнæн ис, уæд æддагон бæлвырдгæнæнты бындурыл.

5. Специализацигонд депозитар хъахъхъæны æмæ æдзухæй ног кæны активты уаг​дæт​тæг компанийы, фæдзæхстон кæнæ пенсион компанийы исбонады уæвæг активты тыххæй фыстыты.

6. Специализацигонд депозитар хъуамæ бавдиса активты уагдæттæг компанийæн, фæдзæхстадон организаци кæнæ пенсион компанийæн æппæт пенсион активты æххæст инвентаризаци æмбæлон фыст бадзырдæй нысангонд периодон æмгъуыд​мæ гæсгæ.

Статья 29. Специализацигонд депозитары рдыгæй функциты æртыккаг гоймагæн адæттын   
1. Специализацигонд депозитарæн бар ис, ацы закъоны 28-æм статьяйы фыццаг-5-æм пункттæй æркастгонд функциты делегирад.  
2. Специализацигонд депозитар барджын у сæххæст кæна æртыккаг гоймагыл (гой​мæг​тыл) функциты делегирад ацы статьяйы фыццаг пункты бындурыл æрмæст уыцы цауы, кæд æххæстгонд цæуы алы ахæм уавæр:

а) специализацигонд депозитар функциты делегирад не ххæст кæны  ацы закъоны кæнæ уый бындурыл уагъд нормативон актты домæнты æххæсткæнынæй хи иуварскæнынæн; 
б) специализацигонд депозитар йæ бон у сбæлвырд кæна, цæмæй уый рдыгæй функциты делегирадæн ис объективон бындур;

в) специализацигонд депозитар æххæст кодта æмбæлон цæстдарддзинад æмæ æртыккаг фарсы равзæрсты æмæ йын йæ функцитæ дæттыны хъуыддаджы. Специа​ли​зацигонд депозитар ма хæсджын у æмбæлон æгъдауæй æмæ æнæзивæгæй архайын, æртыккаг фарсæн æмæ æртыккаг фарсæн лæвæрд функцитæ æххæст кæны​ны рæстæджы периодикон æгъдауæй бæрæг кæнын æмæ сæм хъус дарын;

г) специализацигонд депозитар æххæст кæны, цæмæй æртыккаг фарс æппынæдзух æххæст кæна ахæм уавæртæ:

г.а) æртыккаг фарсы структурæ æмæ квалификаци сты æмбæлон æмæ пропорци​оналон пенсион активты миниуæг æмæ вазыгджындзинадæн, кæцытæ йын бахæс кодтой хъахъхъæнынæн;

г.б) æртыккаг фарс у пруденциалон регуляцийы бын, уыимæ минималон капиталы домæнтæ æмæ цæстдард, афтæ-ма периодикон æддагон аудиты бын, цæмæй сбæл​вырд уа, финансон инструменттæ йæм кæй сты;

г.в) æртыккаг фарс дих кæны специализацигонд депозитары клиентты активтæ йæхи активтæй æмæ специализацигонд депозитары активтæй афтæ, цæмæй сæ кæцыфæнды рæстæджы дæр уа гæнæн бæлвырдæй сбæрæг кæнын, куыд бæлвырд специализацигонд депозитар;

г.г) æртыккаг фарсы кæнæ æндæр ахæм режимы ныхмæ æнæбондзинады кæнæ ликвидацийы процессы цауы, йемæ æвæрд пенсион активтæ нæй æртыккаг фарсы кредитортæн дих кæнынæн кæнæ сæ пайдайæн реализацийæн;

д) æртыккаг фарс æххæст кæны ацы закъоны нысангонд хæстæ æмæ æххæст кæны ацы закъонæй сфидаргонд арæнæвæрдты.
Статья 30. Специализацигонд депозитары барлæвæрды æрурæды бындуртæ   
1. Специализацигонд депозитарæн пенсион схемæйæн лæггæдты барлæвæрд урæд цæуы:   
а) специализацигонд депозитары лæггæдты бадзырды æрурæдæй уайтагъд ацы бадзырды кæнæ регулиргæнæг закъондæттынадмæ гæсгæ  
б) ацы закъонмæ гæсгæ пенсион активты уагдæттыныл активты уагдæттæг компа​нийы кæнæ фæдзæхстон барлæвæрды æрурæдæй уайтагъд, уыцы цауы йеддæмæ, кæд æрурæды фæлгæтты бантысгæ у бадзырд уыцы иу специализацигонд депозита​ры рдыгæй лæггæдтæ дæттыны тыххæй ног активты уагдæттæг компанийы кæнæ фæдзæхсæг уавæрты, кæцы цауы дæр уый ногæй снысангонд цæуы куыд специали​зацигонд депозитар;

в) специализацигонд депозитары лæггæдты бадæттæг гоймаджы æмбæлон лицензийы аивдæй уайтагъд;

г) специализацигонд депозитары лæггæдты бадæттæг гоймаджы ликвидацийы кæнæ æнæбондзинады тыххæй хъуыддаджы райдыдæй уайтагъд;

д) Гуырдзыстоны националон банк ацы статьяйы 2-аг пунктмæ гæсгæ уынаффæ райсынæй уайтагъд.  
2. Гуырдзыстоны националон банк скъуыддзаг кæны специализацигонд депозита​ры барлæвæрды, балæггад кæна иу кæнæ иуæй фылдæр пенсион схемæйæн, кæд специализацигонд депозитар халы ацы закъоны, финансон секторы регулиргæнæг æндæр закъæтты, ацы закъæтты бындурыл уагъд нормативон актты уагæвæрдты кæнæ амындтыты кæнæ бæлвырдæй тас хæссы хайадисæг æмæ бенефициары интерестæн.

3. Ацы статьяйы фыццаг пункты «а» кæнæ «б» дæлпункты бындурыл специали​зацигонд депозитары æххæстбарты æрурæды цауы специализацигонд депозитар адарддæр кæны архайды ног специализацигонд депозитары снысан кæнынмæ. Специализацигонд депозитары рдыгæй балæвæрд депозитарон лæггæдтæ ног специализацигонд депозитары снысан кæныны датæмæ йын мызд фыст цæуы барлæвæрды æрурæдмæ архайæг специализацигонд депозитары лæггæдты бадзырды уавæртæм гæсгæ.  
4. Кæд ацы статьяйы фыццаг пункты нысангонд цауы фæстæ 30 къæлиндарон боны æмгъуыдмæ нæ снысан кæной ног специализацигонд депозитар, уæд куыстуатæн бар ис, аива пенсион схемæйы регистраци.   
Сæр VI
 Хицауиуæгады системæйы сæйраг функцитæ  
Статья 31. Иумæйаг домæнтæ  
1. Пенсион компани, фæдзæхсæг æмæ активты уагдæттæг компанийæн хъуамæ уа ахæм сæйраг функцитæ хицауиуæгады системæйы: рискъы уагдæттыны функци æмæ мидæгон аудиты функци. Сæйраг функциты æххæстгæнæг гоймæгтæ хъуамæ ифтонг кæной уыцы функциты эффектонæй æххæст кæныны фадатдзинад объек​тивон, рæстаг æмæ хæдбар фæткæй.    
2. Ацы статьяйы нысангонд сæйраг функцитæ хъуамæ æххæстгонд цæуой кæрæ​дзийæ хæдбарæй.

3. Сæйраг функцитæн дзуапп чи дæтты, уыдон хъуамæ фехъусын кæной кæцы​фæнды материалон информаци æмæ рекомендацитæ сæ бартæм гæсгæ пенсион компанийы, фæдзæхсæг æмæ активты уагдæттæг компанийы æмбæлон цæстдарæг советæн, кæцы сбæрæг кæндзæн æмбæлон архайды æнæмæнг​дзинады. Цæстдарæг совет æмбæлон æмæ рæстæгыл мадзæлттæ куы нæ райса, сæйраг функци æххæстгæнæг пенсион схемæйы хайадисджыты интерестæн тæссаг чи у, ахæм нысаниуæгджын рисктæ куы рабæрæг кæна, кæнæ та Гуырдзыстоны закъондæттынады нысаниуæгджын æмæ мидисджын хæлд куы æрцæуа, уæд йæ компетенцийы, сæйраг функцимæ гæсгæ дзуаппдæттæг гоймагæн ис бар информир кæна снысангонд куыстуаты/Гуырдзыстоны националон банкы тыххæй. Ацы цауы, сæйраг функци æххæстгæнæг гоймаг пайда кæны Гуырдзыстоны закъондæттын​адæй лæвæрд барадон хъахъхъæды механизмтæй.

Статья 32. Рискты уагдæттын  
1. Пенсион компани, фæдзæхсæг æмæ активты уагдæттæг компани хæсджын сты, цæмæй сын уа эффективон рискы уагдæттыны функци, сæ архайды фæлгæтты уæвæг пенсион схемæты нымæц, ахаст, масштаб æмæ вазыгджындзинадмæ гæсгæ. Ацы функци хъуамæ уа афтæ организацигонд, цæмæй æнцондæр уа рискы уагдæт​тыны системæйы куыст, кæцыйы тыххæй нысангонд субъекттæ сфидар кæнынц æмбæлон стратегитæ, процесстæ æмæ хыгъдлæвæрды процедурæтæ, кæцытæ хъæуынц индивидуалон æмæ æмбырдгонд æмвæзадтæ.  
2. Рискты уагдæттыны системæ хъуамæ уа эффективон æмæ æмбæлонæй интегра​цигонд пенсион компанийы, фæдзæхсты æмæ активты уагдæттæг компанийы организацион структурæты æмæ уынаффæйы процессты.

3. Рискты уагдæттыны системæ, пенсион компанийы, фæдзæхсты æмæ активты уагдæттæг компанийы архайды æмвæзад, ахаст, масштаб æмæ вазыгджын​дзинад​мæ гæсгæ, хъуамæ æмбæрза æппынкъаддæр ахæм рисктæ:

а) андерайтинг æмæ резерваци;

б) активты æмæ хæсты уагдæттын;

в) инвестицитæ;

г) ликвидурады æмæ концентрацийы рискы уагдæттын;

д) операцион рискы уагдæттын;

е) рискты фæкъаддæры методтæ.

Статья 33. Мидæгон аудиты функци  
Пенсион компани, фæдзæхсæг æмæ активты уагдæттæг компани хæсджын сты æххæст кæной эффективон мидæгон аудиты функци, кæцы пропорционалон у уыдон архайды фæлгæтты пенсион схемæты бæрц, ахаст, масштаб æмæ вазыг​джын​дзинадæн. Мидæгон аудиты функци хъуамæ æххæсса мидæгон контролы системæйы æмæ разамынды системæйы æндæр элементты æмбæлондзинад æмæ эффективондзинады аргълæвæрдмæ, се хсæн, аутсорсингы архайды цауы дæр. Ми​дæгон аудиты функци хъуамæ уа операцион архайдæй хæдбар æмæ объек​тивон.

Статья 34. Аутсорсингон лæггæдтæ  
1. Пенсион компанийы, фæдзæхсты æмæ активты уагдæттæг компанийы кæцы​фæнды архайд, се хсæн, сæйраг функцитæ, æнæхъæнæй кæнæ хайгай гæнæн ис лæвæрд æрцæуой æмбæлон лæггæдты дæттæг организацитæн, кæцытæ ацы архæй​дтыты æххæсткæнгæйæ/функциты æххæсткæнгæйæ архайдзысты уыдон номæй.   
2. Ацы статьяйы фыццаг пунктæй æркастгонд цауы ацы закъоны æмæ уый  бынду​рыл уагъд закъоныдæлбар нормативон акттæй æркастгонд кæцыфæнды хæсты æххæст кæнынæн кæронмæ дзуапп дæттынц пенсион компанийæн, фæдзæхстадон организаци æмæ активты уагдæттæг компанийæн.
3. Сæйраг функциты кæнæ кæцыфæнды æндæр архайды аутсорсингыл адæттын махъуамæ расайа:   
а) пенсион компанийы, фæдзæхстадон æмæ активты уагдæттæг компанийы разамынды системæйы хæрзхъæды нысаниуæгонæй фæфыддæры;

б) операцион рискты æнæбындур рæзты;

в) Гуырдзыстоны закъондæттынадæй банысангонд хæстæ æххæст кæныны фæдыл Гуырдзыстоны куыстуаты/националон банкы цæстдарæн процессы реализацийы къуылымпы кæнын пенсион компани, фæдзæхсты æмæ активты уагдæттæг компанийы рдыгæй;

г) пенсион схемæйы хайадисджыты æмæ бенефициартæн лæггæдты ифтонгады фæфыддæры.

4. Ацы статьяйы нысангонд аутсорсингы цауы пенсион компани, фæдзæхстон æмæ активты уагдæттæг компани хæсджын сты ифтонг кæной алæвæрд архайдты/функ​ци​ты æмбæлон реализаци/æххæст кæнын аутсорсингон лæггæдты æххæстгæн​джыты æмбæлон мониторингы фæрцы куыд сæвзæрсты процессы, афтæ уыдон куысты æнæхъæн периодæн. 
  5. Архайдтыты æмæ сæйраг функциты алæвæрд хъуамæ æххæстгонд æрцæуа пен​си​он компани, фæдзæхстон æмæ активты уагдæттæг компани æмæ аутсорсингон лæггæдты æххæстгæнæг компаниты хсæн арæзт фыст бадзырды бындурыл, кæцы хъуамæ бæлвырдæй нысан кæна фæрсты хсæн бартæ æмæ хæстæ дих кæнын.

6. Пенсион компани, фæдзæхстон æмæ активты уагдæттæг компани хæсджын сты кæцы​фæнды архайды аутсорсингон лæггæдты тыххæй рæстæгыл фехъусын кæной куыстуатæн, фæлæ сæйраг функциты аутсорсингыл алæвæрды цауы банысангонды фæдыл куыстуатæн/Гуырдзыстоны националон банкæн хъуамæ фехъусын кæной æмбæлон бадзырды оформиткæнынмæ. Куыстуатæн/Гуырдзыстоны националон банк​æн афтæ-ма хъуамæ фехъусын кæной кæцыфæнды уый фæстæ нысаниуæгон ивд​дзинады тыххæй, кæцы хауы æндавынц аутсорсингон лæггæдтæм.
7. Куыстуат/Гуырдзыстоны националон банк барджын у пенсион компанийæ, фæдзæхсæгæй, активты уагдæттæг компанийæ æмæ аутсорсингон лæггæдты æххæст​гæнæгæй кæцыфæнды рæстæджы æрдома информаци алæвæрд сæйраг функциты кæнæ кæцыфæнды æндæр архайдтыты фæдыл. 
Статья 35. Мызды политикæ  
1. Пенсион компанитæ, фæдзæхсæг æмæ активты уагдæттæг компанитæ хæсджын сты æппæт уыцы адæймæгтæн, кæцытæ эффективонæй къухдариуæг кæнынц пенсион схемæтæн, æххæст кæнынц сæйраг функцитæ æмæ кæцыты архайд нысан​иу​æг​джынæй ахады рискы профилыл пенсион схемæйы. Амынд компенсацион полити​кæйы тыххæй информаци хъуамæ æрвылаз дæр хъусын кæной.

2. Ацы статьяйы фыццаг пункты нысангонд мызды политикæ сбæлвырд кæнгæйæ, æркастгонд хъуамæ цæуа ахæм:

а) мызды политикæ хъуамæ арæзт æрцæуа афтæ, цæмæй хъахъхъæд æрцæуой пен​сион схемæйы рискы профил, пенсион схемæты хайадисджыты æмæ бене​фициарты нысæнттæ æмæ дæргъвæтин интерестæ, финансон стабилон​дзинад æмæ æххуыс кæной рационалон/æмбæлон æмæ эффективон къухдариуæгадæн пенсион компани, фæдзæхсæг æмæ активты уагдæттæг компани;

б) мызды политикæ хъуамæ уа æмхуызон пенсион схемæйы хайадисджыты æмæ бенефициарты дæргъвæтин æмгъуыдон хуыздæр интерестимæ;

в) мызды политикæ хъуамæ æххæст кæна мадзæлттæ, кæцыты нысан у интересты конфликты сæрæй аиуварс кæнын;

г) пенсион компани, фæдзæхсæг æмæ активты уагдæттæг компани хæсджын сты компенсацион политикæйы сæйраг уагæвæрдтæ сбæлвырд кæнын æмæ уый иуылкъаддæр æртæ азы иу хатт ног кæнын, афтæ-ма уый реализацийæн дæр дзуапп дæттыны тыххæй;

д) мызды политикæйы разамынд æмæ контроль кæнын хъуамæ æххæстгонд цæуа бæлвырд, æргом æмæ эффективонæй.

Сæр VII
Пенсион фонд æмæ пенсион активты уагдæттын  
Статья 36. Пенсион фонд  
1. Алы пенсион схемæйы дæр гæнæн ис уа иу кæнæ иуæй фылдæр пенсион фонды.  
2. Алы пенсион фондæн дæр хъуамæ уа инвестицион политикæйы документ, кæцы бæрæг кæны пенсион фонды инвестицион политикæ/инвестицион стратеги, се хсæн, активтæ (активты кълæстæ), кæцытæм хъæуы инвестицитæ æвæрын, æмæ пен​си​он фонды рискы контролы æмæ уыдон уагдæттыны политикæ æмæ æгъдæуттæ.

3. Пенсион фонды фæлгæтты уæвæг пенсион активты инвестирад гæнæн ис сæххæст кæна æрмæст активты уагдæттæг компани кæнæ фæдзæхсæг.

Статья 37. Активты уагдæттæг компанийы æмæ фæдзæхстады архайд куыд активты уагдæттæг  
1. Ацы закъонмæ гæсгæ регистрацигонд пенсион схемæйы пенсион фонды активты разамынд кæнгæйæ активты уагдæттæг компани æмæ фæдзæхстон компани æххæст кæнынц ахæм функциты:  
а) портфелы уагдæттыны;

б) рискты уагдæттыны.

2. Активты уагдæттæг компани æмæ фæдзæхстон компани ацы закъонмæ гæсгæ регистрацигонд пенсион схемæйы пенсион фонды разамынд кæнгæйæ уæлæмхасæй гæнæн ис сæххæст кæной ахæм административон функцитæ:  
а) юридикон лæггæдтæ æмæ бухгалтерон лæггæдтæ;

б) хайадисджыты æмæ бенефициартимæ коммуникаци; 
в) активты аргълæвæрд, се хсæн, активты сыгъдæг аргъы аргълæвæрд, æмæ фиддон деклараци;

г) регулиргæнæг закъондæттынадимæ æмбæлонады мониторинг;   
д) хисæрмагонд пенсион хыгъдты реестры аразын;

е) хисæрмагонд пенсион хыгъдты байгом кæнын æмæ сæхгæнын;

ж) пенситы адæттын;   
з) фыстыты рауагъд æмæ æвæрд.

3. Ацы закъонæй банысангонд домæнтæ, æмбæлон миниуджыты хынцгæйæ, хæлиугонд цæуы активты уагдæттæг компанийыл, пенсион компанийы æмæ фæдзæхсæгыл, афтæ-ма Гуырдзыстоны нымад кæнæ барлæвæрд фæсарæйнаг активты уагдæттæг компанийыл, пенсион организацийы æмæ фæдзæхстадон организацийыл.

Статья 38. Пенсион активты инвестирад  
1. Пенсион активтыинвестирад гæнæн ис æххæст æрцæуа æрмæстдæр ацы закъоны домæнтæм гæсгæ æмæ хайадисджыты æмæ бенефициарты дæргъвæтин æмгъуыдон хуыздæр интерестæм гæсгæ пайдаджын инвестирады принципты хъахъхъæдæй.   

2. Пайдаджын инвестирады нысантæ сты:

а) пенсион активты æдасдзинад;

б) пенсион активты сæйрагæй регулиргæнæн финансон базартыл инвестирад. Инвестирад ахæм активты, кæцытæ базар кæнынæн уагъд несты регуляронæй финансон базартыл, кæцыфæнды цауы хъуамæ æххæстгонд цæуа нысанмæздæхт арæнты хъахъхъæдæй;

в) инвестициты диверсификаци афтæ, цæмæй ма уа бастдзинад/концентраци цыфæнды конкретон активыл, эмитентыл кæнæ куыстуæтты къордыл æмæ уый фæстиуæгæн портфелы æмбæлон рискты аккумулирад;

г) пенсион активты инвестицийы фæстиуæгæн дæргъвæтин периоды инвестицион рискимæ адекватон æмбæлон ахастæй уыдон реалон æфтиагы максималонæй фылдæр кæнын, 

д) адекватон ликвидацийы бахъахъхъæнын.

3. Активты уагдæттæг компани, фæдзæхстадон компани кæнæ пенсион компани фидар кæны инвестицион политикæйы документ, кæцы хъуамæ æххæст кæна ацы статьяйы 2-æм пункты нысангонд принциптæ æмæ æмбæлон закъондæттынад. Инвестицион политикæйы документæй хъуамæ бæрæггонд цæуа:

æ) ацы закъоны домæнты æххæст кæныны амæлттæ;

б) активты хуызтæ, кæцыты гæнæн ис пенсион активты инвестирад, се хсæн, алы активы къласы æмæ алы эмитентæн кæнæ эмитенттимæ баст эмитентты къордæн максималон позици/гуырахст, куыстуаты рдыгæйсфидаргонд лимитты фæлгæтты;  

в) инвестицион уынаффæты райсыны процедурæтæ;

г) инвестицион рискы аргълæвæрд, уагдæттыны æмæ контролы процедурæтæ рискы уагдæттыны политикæйы документы фæлгæтты;

д) инвестицион политикæйы ногæй æркæсыны методтæ æмæ процедурæтæ.

4. Активты уагдæттæг компани, фæдзæхстон æмæ пенсион компани хæсджын сты, пенсион схемæйы уæнг суæвыны цауы хайадисджытæн бадæттой информаци пенсион схемæйы инвестицион политикæйы æмæ рискы уагдæттыны политикæйы тыххæй. Хайадисджытæн афтæ-ма хъуамæ фехъусын кæной инвестицион полити​кæ​йы æмæ рискы уагдæттыны политикæйы сæххæстгонд кæцыфæнды ивддзинады тыххæй.

5. Активты уагдæттæг компани кæнæ фæдзæхсæг, кæцы пенсион схемæйы фæлгæтты уæвæг пенсион активты инвестирады æххæст кæны, хæсджын у:  
а) архайын намысджынæй, хæдбарæй, профессионалон æгъдауæй æмæ æрмæст​дæр пенсион схемæйы хайадисджыты хуыздæр интерестæм гæсгæ;

б) бакуса рискы уагдæттыны политикæ æмæ процедурæтæ æмæ сæ æдзухæй хъахъхъæнын; 
в) бакуса мидæгон контролы механизмтæ пенсион активты регулиргæнæг закъон​дæттынады æмæ пенсион схемæйы фæтктæм гæсгæ инвестирады ифтонгадæн;   
г) куыд функционалонæй, афтæ иерархион ифтонгады рискты уагдæттыны функ​цийы хæдбардзинад операцион/административон функцитæй, се хсæн, портфелы уагдæттынæй;

д) хъуамæ йын уа архайды  æдзухдзинады пълан;

е) райса алы æмбаргæ мадзал интересты конфликты сæрæй аиуварс кæнынæн, фæлæ уый сæрæй аиуварс кæныны æнæамалдзинады рæстæджы, рабарæг кæна, къухдариуæг кæна, контроль кæна æмæ бахъуыды цауы йын раргом кæна уый хайадисджытæн интересты конфликты æппæрццаг æндæвдады превенцийы нысанæй;

ж) пенсион схемæйы алы хайадисæг æмæ бенефициармæ рæстаг цæстæй кæсын;

з) бакуса пенсион схемæйы активты æмæ хæсты æмбæлон æмæ раст аргълæвæрды ифтонгадæн æнæмæнгхъæуæг процедурæтæ;  
и) уа йын фаг информаци уыцы активты тыххæй, кæцыты балхæнын дæр хъавы кæнæ кæцыты балхæдта пенсион схемæйы номæй.  
6. Пенсион активтыинвестирад гæнæн ис æххæстгонд æрцæуа ахæм къласы активты: 
а) Гуырдзыстоны националон банкы кæнæ фæсарæйнаг бæстæйы банкон регу​лир​гæнæгы рдыгæй лицензиргонд уыцы коммерцион банкты æхцайы фæрæз​ты æмæ депозитты (се хсæн, банкон депозитон сертификатты), кæцыты ныхмæ нæ цæуы æнæфидынхъомы процессы, кæцыты лицензи кæнæ авторизаци ивд/урæд нæу æмæ кæцытæн пайдагонд нæ цæуы резолюцийы режим æмбæлон закъон​дæттынадмæ гæсгæ;

б) Гуырдзыстоны кæнæ фæсарæйнаг бæстæйы паддзахады æмæ муниципалитеты (бынæттон хицауады) рдыгæй уагъд уыцы аргъджын гæххæттыты, кæцыты гаран​тигонд у паддзахад кæнæ финансон институты (институтты) рдыгæй (ахæм бахъуыды цауы);

в) уыцы аргъджын гæххæттыты (се хсæн, хайон æмæ хæсисæн аргъджын гæх​хæттытæ), кæцытæ уагъд сты æхсæнадон æрбавдыстæй æмæ æвæрд цæуынц Гуырдзыстоны лицензиргонд аргъджын гæххæттыты биржæйыл кæнæ Гуырдзыс​тоны закъондæттынадæй бæрæггонд фæсарæйнаг бæстæйы нымад биржæйыл;

г) фæсарæйнаг бæстæйы хицауады капиталон базарады регулиргæнæг органы рдыгæй регистрацигонд/авторизацигонд корпорацион аргъджын гæххæттыты (се хсæн, хайы æмæ хæсисæн аргъджын гæххæттыты), кæцытæ уагъд сты æхсæнадон æрбавдыстæй æмæ æвæрд сты аргъджын гæххæттыты лицензиргонд биржæйы Гуырдзыстоны кæнæ Гуырдзыстоны закъондæттынадæй бæрæггонд фæсарæйнаг бæстæйы нымад фондон биржæйыл;
д) æрмæстдæр уыцы опционты, фьючерсон æмæ форвардон контрактты æмæ аргъ​джын гæххæттытимæ баст æндæр бадзырдты æмæ финансон активты, кæцытæ сты хеджиры стратегийæн пайдакæнинаг деривативтæ сты, лæггад кæнынц рискты фæкъаддæр кæнынæн æмæ æмрæстæджы нæ фылдæр кæнынц гом позициты;

е) куыстуаты рдыгæй барлæвæрд æндæр инструменты.  
7. Æнæруадзгæ у пенсион активты инвестирад:  
а) интеллектуалон исбоны, физикон активы, кæцы регистрацигонд нæу органи​зацигонд базары æмæ кæцыйы аргъ æбæрæг у, се хсæн, антиквариат, аивадон хуызæгтæ, монетæтæ, машинæтæ;

б) æндæр исты инструменты кæнæ активы, кæцытæ сты тобæгонд куыстуаты рдыгæй.

8. Куыстуат бæлвырд кæны барлæвæрд æмæ тобæгонд активты/финансон уæлæмхас номхыгъды, барлæвæрд активты/финансон инструментты максималон барлæвæрд лимитты, се хсæн, аргъджын гæххæттыты алы рауагъдадæн, се хсæн, æнгом бастдзинады уæвæг кæнæ контролы æххæстгæнæг куыстуæтты цауы, кæцытæ гæнæн ис æмæ хауой активты уагдæттæг компанимæ, фæдзæхсæг кæнæ пенсион компанимæ (ахæм арæнæвæрд нæ хæлиу кæны паддзахадон аргъджын гæххæттыты сæххæстгонд инвестицитыл). Инвестицион фондты инвестирады лимит​ты сфидаркæнгæйæ, куыстуат барджын у æнцой кæна хицæнгонд ахастытыл, се хсæн, инвестицион фонды портфелы уæвæг активты хынцгæйæ. Куыстуат хæсисæн аргъджын гæххæттыты/инструментты тыххæй афтæ-ма бæлвырд кæны минималон барлæвæрд рейтингы. Уымæй уæлдай ма, куыстуат бæлвырд кæны фæсарæйнаг бæстæты номхыгъд, кæцыты ис бар пенсион активтæ æвæрынæн, афтæ ма пенсион активты валютæйæ хицæн фæсарæйнаг валютæйы номинацигонд активты инвестициты лимитты æмæ фæткы.

9. Куыстуат бæлвырд кæны, пенсион архайд куыд æмбæлы, афтæ регуляци кæм цæуы, уыцы бæстæты номхыгъд.

Сæр VIII
Хайадисджытæн информацийы бадæттынимæ баст хæстæ   
Статья 39. Информацийы бадæттын, мыхуыр æмæ раргом кæнын  
1. Активты уагдæттæг компани, фæдзæхсæг кæнæ пенсион компани хæсджын у бацæттæ кæна æмæ æргомæй ныммыхуыр кæна ахæм документтæ:

а) пенсион схемæйы фæтктæ алы пенсион схемæйæн;

б) инвестицион политикæйы документ, рискы уагдæттыны политикæйы документ æмæ информаци пенсион активты уагдæттыны тыххæй;

в) афæдзон хыгъдлæвæрд алы финансон азæн;

г) æрдæг азы хыгъд финансон азы 180 къæлиндарон бонæн.

2. Ацы статьяйы фыццаг пункты нысангонд гоймæгтæ хæсджын сты пенсион схемæйы уагæвæрдтæ æмæ афæдзы/æрдæгазон хыгъдлæвæрдтæ хайадисджытæн сæ куырдиатмæ гæсгæ æмæ æнæ исты фиддон бафидгæйæ дæттын. Ацы æрмæг лæвæрд цæуы хайадисджытæн, æмæ бенефициартæн домæнмæ гæсгæ, дардмæ хæссæг кæнæ веб-фарсы фæрцы.
3. Ацы статьяйы фыццаг пункты нысангонд гоймæгтæ алы хайадисæгæн дæр дарынц сæрмагонд пенсион хыгъд æмæ хæсджын сты алы хайадисæгæн дæр иуыл​къаддæр кварталы иу хатт раттын хыгъдлæвæрд уыцы хыгъды активты тых​хæй. Ацы хыгъдлæвæрды æвдыст цæуынц пенсион фиддонтæ, инвестицион æфтиæгтæ æмæ зиæнттæ. Информаци персоналон пенсион хыгъды уавæры тыххæй хъуамæ уа æрвылбон хайадисджытæн. Ацы пункты банысангонд информаци гæнæн ис лæвæ​рд æрцæуа хайадисджытæн, бенефициартæн та – æмбæлон куырдиаты бындурыл, дæргъвæтин хæссæг кæнæ веб-фарсы фæрцы.

4. Пенсион компани, фæдзæхстон æмæ активты уагдæттæг компани хъуамæ бацæт​тæ кæной æмæ раттой алы хайадисæгæн дæр пенсион æфтиæгты тыххæй хъусын​гæнинаг, кæцы хъуамæ уа раст, нырыккон æмæ æппæт хайадисæгæн дæр лæвар электронон фæрæзты фæрцы, се хсæн, дардмæ хæссæг кæнæ веб-фарсы æххуысæй, кæнæ материалон формæйæ, иуылкъаддæр æрвылазæн. Хайадисджы​тæн хъуамæ лæвæрд æрцæуа домæны бындурыл мыхуыргонд къопи, цахæмфæнды информациимæ иумæ, электронон фæрæзты фæрцы. Уыимæ иумæ, пенсион æххуы​сы хыгъдлæвæрды хъуамæ уа иуылкъаддæр ахæм информаци:
а) хайадисæджы персоналон бæрæггæнæнты, се хсæн, бæлвырд бацамынды ацы закъонæй бæрæггонд пенсион кары тыххæй;

б) пенсион схемæйы бындурæвæрæджы номы, уый контактон информацийы æмæ пенсион схемæйы бæлвырд бæрæггæнæнты;

в) пенсион æфтиæгты фидæнон прогнозты тыххæй æмæ бацамонын уый тыххæй, цæмæй уыцы прогнозтæ гæнæн ис æмæ хицæн кæной райсгæ æфтиæгты фæстагмæ бæрæггæнæнæй. Прогнозтæ бындуриуæг кæнынц экономикон сценаритыл, сæрмаг​он​дæй, хуыздæр аргълæвæрды сценарийы æмæ æнæпайдайаг сценарийы, пенсион схемæйы æмæ уый инвестицион спецификæмæ гæсгæйæ;   
г) бæлвырд барты лæвæрды фæдыл (ахæм уæвыны цауы) æмæ æмбырдгонд пенси​он фиддонты тыххæй;

д) куыстдæттæг æмæ пенсион схемæйы хайадисæг иуылкъаддæр фæстаг 12 мæйы дæргъы пенсион фиддонты тыххæй, пенсион схемæ æмæ йæ инвестицион специ​фикæ хынцгæйæ;

е) деталон информаци кæцыфæнды хæрдзты тыххæй, кæцытæ ист æрцыдысты пенсион активтæй персоналон пенсион хыгъдты;

ж) афæдзон хыгъдлæвæрды, инвестицион политикæйы, аннуитеты æмæ фæллой​адон æмахасты æрурæды цауы райсинаг пенсион æфтиагы тыххæй уæлæмхас информаци, хайадисæджы домыны цауы. 
5. Куыстуат снысан кæны нормативон актæй ацы статьяйы фыццаг æмæ æртыккаг пунктты нысангонд документтæ/информаци бацæттæ кæныны æмæ бадæттыны фæткы.

6. Ацы статьяйы нысангонд документтæ/информаци фыст хъуамæ уа гуырдзиаг æвзагыл æмæ алы хайадисæгæн дæр хъуамæ уа бæлвырд æмæ æмбаргæ.

Сæр IX
 Пенсийы раттын 
Статья 40. Пенсийы раттыны формæтæ æмæ пенсийы райсыны бар  
1. Хайадисæджы рдыгæй пенсийы кармæ бахæццæйы кæнæ æмгъуыдæй раздæр пенсийы ацыды цауы, кæнæ ацы закъоны 41-аг статьяйы нысангонд хайадисæджы гæнæнтæ арæнæвæрд куы æрцæуой, уæд хайадисæгæн бар ис райса йæхи пенсион хыгъдмæ бахаст пенси, æххæстæй хынцгæйæ Гуырдзыстоны фиддон закъондæт​тынадæй бæрæггонд фиддон уæлбарты.    
2. Пенсион схемæйы фæлгæтты пенси райсыны барлæвæрд хайадисæгæн йæ бон у пенси райс ахæм формæйæ:

а) иухаттон бафыстæй;

б) программон рахастæй;

в) аннуитеты формæйæ.

3. Ацы статьяйы 2-аг пункты «а» дæлпункты нысангонд иухаттон бафыст нысан кæны хисæрмагонд пенсион хыгъдыл уæвæг пенсион æфтиæгты æххæстæй бафи​дыны. Пенсион схемæйы фæтктæ гæнæн ис нысан кæной иухаттон бафысты суммæйы арæнон гуырахсты куыд номиналон æхцайы бæрцæй, афтæ пенсион æфтиæгты процентон бæрцæй.  
4. Ацы статьяйы 2-аг пункты «б» дæлпунктæй æркастгонд программон æгъдауæй рахæссын нысан кæны хисæрмагонд пенсион хыгъдæй пенсийы периодикон æгъдауæй рахæссыны. Пенсион схемæйы фæтктæ хъуамæ нысан кæной хисæр​магонд пенсион хыгъдыл уæвæг пенсион æфтиæгты программон рахастмæ гæсгæ дих кæныны методологийы.

5. Ацы статьяйы 2-аг пункты «в» дæлпунктæй бæрæггонд аннуитеты райсын хайадисæгæн йæ бон у фæдзæхсæгимæ оформитгонд  аннуитеты бадзырды бындурыл.  
6. Пенсион схемæйы фæтктæ хъуамæ бæлвырд кæна хайадисæджы сæрмагонд пенсион хыгъдыл уæвæг пенсион æфтиæгты уыцы минималон суммæйы, кæцы æнæмæнгхъæуæг у аннуитеты райсынæн.

7. Ацы закъонмæ гæсгæ пенсион схемæ чи регистраци кæны, уыцы фæдзæхсæгæн бар ис, пенсион схемæйы хайадисджытæн банхъара аннуитет уыцы иу пенсион схемæйы фæлгæтты.  
8. Активты уагдæттæг компани æмæ пенсион компани, кæцы хайадисджытæн аннуитеты æнхъары, аннуитеты æнхъарын хъуамæ сæххæст кæной æрмæстдæр фæдзæхсæгимæ сарæзт æмбæлон бадзырды бындурыл.

9. Активты уагдæттæг компани, фæдзæхсæг æмæ пенсион компани хæсджын сты хайадисæджы пенсион кары æрæввахсмæ сифтонг кæной хайадисæджы æмбæлон информацийæ пенсион кары тыххæй æмæ йын бадæттой уымæн бæлвырд инфор​маци пенси райсынæн æнæмæнгхъæуæг процедурæты æмæ пенси райсыны алы гæнæнуæвæг формæйы фæдыл.

Статья 41. Пенсийы раттын хайадисæджы амалдзинæдты арæнвæрды рæстæджы  
1. Хайадисæг барджын у ацы закъонæй æркастгонд амалдзинæдты арæнвæрды цауы пенси райса пенсион кары бахæццæмæ уыцы закъоны 40-æм статьяйы 2-аг пункты нысангонд иуæй-иу формæйæ.   
2. Ацы статьяйы фыццаг пункты нысангонд бары спайдагæнæн амалдзинæдты арæнæвæрды статусы уæвæг гоймагæн йæ бон у æрмæстдæр уыцы пенсион схемæты тыххæй, кæцыты хайадисæг дæр уый уыд æмбæлон статусы дæттыны рæстæджы.

Статья 42. Пенси раттын бенефициарæн  
1. Хайадисæгæн бар ис, пенсион схемæмæ гæсгæйæ, бенефициарæй снысан кæна кæцыфæнды æртыккаг фарсы, кæцыйæн хайадисæджы бартæ пенсион активтæм (пенсион æфтиæгтæм) лæвæрд æрцæудзысты архайæджы амæлæты цауы. Ацы цауы хайадисæг хæсджын у ахæм æртыккаг фарсы идентификацимæ æппæт æнæмæнгхъæуæг формæты ифтонг кæнын. Архайæгæн бар ис, пенсион схемæмæ бацæуыны рæстæджы йæхæдæг цы бенефициар снысан кодта, уый ивын пенсион схемæйы хайадистæй кæцыфæнды рæстæджы дæр.    
2. Æртыккаг гоймаджы бенефициарæй сбæрæг кæнын хъуамæ æххæст æрцæуа нотар​иа​лон фæткæй сбæлвырдгонд фыст документæй.

3. Хайадисæджы амæлæты цауы, снысангонд бенефициарæн фехъусын кæндзысты йæ барты тыххæй пенсион активтæм хайадисæджы сæрмагонд пенсион хыгъды, кæцытæй уый гæнæн ис спайда кæна иуæй-иу ахæм амалæй:

а) банысангонд сæрмагонд пенсион хыгъды пенсийы æфтиаг йæхи сæрмагонд пенсион хыгъдмæ раивын;

б) хисæрмагонд пенсион хыгъд куы нæ уа, уæд ахæм хыгъд байгом кæнын банысангонд пенсион схемæйы фæлгæтты;

в) рахæсса (райса) пенси.  
4. Кæд хайадисæг нæ снысан кодта бенефициары кæнæ йæ нысангонд бенефициар амард, уæд хайадисæджы амæлæты фæстæ йæ сæрмагонд пенсион хыгъды пенсион активты бартæ лæвæрд цæудзысты йæ бындарæн (бындартæн) сфидаргонд фæткмæ гæсгæ Гуырдзыстоны закъондæттынадæй. Ахæм цауы бындарæн (бындартæн) хъуамæ фехъусын кæной хайадисæджы сæрмагонд пенсион хыгъдыл уæвæг пенсион активтыл уый (уыдон) барты тыххæй, кæцытæй йæ бон у спайда кæна иуæй-иу  ахæм амалæй:
а) банысангонд сæрмагонд пенсион хыгъдыл цы пенсион æфтиæгтæ ис, уыдон йæхи сæрмагонд пенсион хыгъдмæ раива (раивой;

б) хисæрмагонд пенсион хыгъды нæ уæвыны цауы байгом кæна (байгом кæной) ахæм хыгъды банысангонд пенсион схемæйы фæлгæтты;

в) рахæсса (рахæссой) райса (райсой) пенси.  
5. Кæд пенсийы дæттын ацы закъонмæ гæсгæ райдыдта программæйæ ацæуыны хуызы, уæд хайадисæджы амæлæты цауы, баззайгæ суммæ фидынц бындарæн​/​бенефициарæн ацы статьяйæ сфидаргонд фæтктæм гæсгæ.

6. Кæд пенсийы фиддон инициргонд цæуы аннуитетон бадзырды бындурыл, уæд хайадисæджы амæлæты цауы æмбæлон пенсион æмбырд кæныны бартæ бæрæг​гонд цæуынц аннуитетон бадзырдæй.

7. Пенси бындарæн/бенефициарæн раттыны цауы уымæн æххæстæй лæвæрд цæуы  хайадисæгæн Гуырдзыстоны фиддонты закъондæттынадæй снысангонд уæлбартæ.  
Статья 43. Пенсион курдиат  
Пенсион курдиат, кæцыйы формæ сфидар кæнынц пенсион компани, фæдзæхсæг æмæ активты уагдæттæг компани, хъуамæ конд уа иуылкъаддæр ахæм инфор​мацийæ:

а) хайадисæджы кæнæ бындары/бенефициары персоналон бæрæггæнæнты, се хсæн, пенсийы карыл кæнæ пенси райсыны бар ацы закъонæй сфидаргонд æндæр аххосæгтæм гæсгæ; 

б) уыцы коммерцион банкы ном æмæ банкы хыгъды реквизитты, кæцытæй хайад​исæг спайда кæндзæн пенси райсынæн;

в) Гуырдзыстоны закъондæттынадмæ гæсгæ алæвæрд бындардзинады байгомы бæлвырдгæнæн документы æцæгдзинад, кæнæ/та æндæр хуызы документы кæнæ/та тæрхондоны уынаффæйы тыххæй, кæцы бындарты ном æмæ мыггаг бæрæг кæны, кæд хайадисæг нæ банысан кодта пенсион схемæмæ бацæугæйæ бенефициар;

г) Гуырдзыстоны закъондæттынадмæ гæсгæ лæвæрд хайадисæджы цыбыр фадæтты æмбæлон категорийы бæлвырдгæнæн документы, бахъуыды цауы;  
д) хайадисæджы рдыгæй сæвзæрст пенсийы райсыны формæйы тыххæй.   
Статья 44. Пенсийы раттын  
1. Активты уагдæттæг компани, фæдзæхсæг кæнæ пенсион компани райсы уынаффæ пенси дæттыны тыххæй 15 кусгæ боны æмгъуыдмæ, хайадисæг ацы закъоны 43-аг статьяйы нысангонд информаци/документаци куы райсы, уый фæстæ. Пенси лæвæрд цæуы хайадисæджы рдыгæй  бацамынд банкон хыгъдыл.
2. Ацы статьяйы фыццаг пункты нысангонд æмгъуыд гæнæн ис æмæ адарддæр уа уæлæмхас иуылфылдæр 15 кусгæ бонæй, кæд хайадисæг равзæрста пенси райсын аннуитеты хуызы, кæнæ та хайадисæджы рдыгæй балæвæрд информаци/​документтæ уæлæмхас бацахуыр кæныны домы. Æмгъуыд адарддæр кæныны цауы, активты уагдæттæг компани, фæдзæхсæг æмæ пенсион компани хæсджын сты уый тыххæй рагацау фехъусын кæной хайадисæгæн кæнæ бындарæн/бенефициарæн.

3. Ацы статьяйæ сфидаргонд æмгъуыдмæ пенси раттыны тыххæй уынаффæ æнæрайсты цауы хайадисæг кæнæ бенефициар барджын у бавдиса претензи активты уагдæттæг компанимæ, фæдзæхсæг кæнæ пенсион компанимæ уыдон мидæгон домæнты æркасты процедурæмæ гæсгæ, фæлæ ацы домæны æнæифтонгады цауы та – куыстуатмæ.  
Сæр X
 Пенсион активты арвитын æмæ пенсион схемæйы æруромын  
Статья 45. Пенсион активты арвитын 
1. Æппæт пенсион схемæтæ хъуамæ æххæст кæной ацы статьямæ гæсгæ пенсион активты арвитыны фадат æмæ фæткты.  
2. Къордон пенсион схемæйы хайадисæгæн бар ис, арвита пенсион активтæ, кæд урæд цæуы куыстдæттæгимæ уый фæллойадон æмахастытæ, урæд æрцыд уый уæнгдзинад кусджыты иугонды, профессионалон организацийы кæнæ урæд æрцыд уый куыстдæттæджы уæнгдзинад куыстдæттæджы иугонды.

3. Ацы статьяйы 2-аг пункты нысангонд цаутæй дарддæр, къордон пенсион схемæ​йы хайадисæгæн бар ис, пенсион активтæ æндæр пенсион схемæмæ раивын ахæм цауты:

а) къордон пенсион схемæ чи сарæзта æмæ срегистраци кодта, уыцы фæдзæхс​тады, активты уагдæттæг компанийы кæнæ пенсион компанийы ликвидацийы, æнæфи​дын​хъомы кæнæ банкроты фæстæ;

б) къордон пенсион схемæйы æрурæды фæстæ;

в) пенсион куыстуат æндæр пенсион компаниимæ куы баиу вæййы, уæд.

4. Индивидуалон пенсион схемæйы хайадисæгæн бар ис, пенсион активтæ æндæр индивидуалон пенсион схемæмæ раивын ахæм цауты:

а) индивидуалон пенсион схемæ чи сарæзта æмæ срегистраци кодта, уыцы фæ​дзæхстады кæнæ активты уагдæттæг компанийы ликвидацийы, æнæфидынхъо​мы кæнæ банкроты фæстæ;

б) индивидуалон пенсион схемæйы æрурæды фæстæ.

5. Пенсион схемæйы хайадисæгæн бар ис, пенсион активтæ æндæр пенсион схе​мæмæ раивын æндæр цауты, кæцытæ ацы пенсион схемæйы пенсион схемæйы уагæвæрдтæм гæсгæ сбæрæг сты.

6. Кæд хайадисæджы фæнды пенсион активтæ, кæцытæм ын ис бартæ, æндæр пенсион схемæмæ ахæссын, уæд уый хæсджын у фыстæй фехъусын кæна активты уагдæттæг компанийæн, фæдзæхстадæн кæнæ пенсион компанийæн æмæ бавдиса документ, кæцы бæлвырд кæны ацы пенсийы бындурæвæрæджы разыдзинады схемæ пенсион активты альтернативон пенсион схемæмæ ахæссыны тыххæй.

7. Архайæджы хайадист пенсион схемæйы фæуыдзæн 10 къæлиндарон боны фæс​тæ, хайадисæг ацы статьямæ гæсгæ куы фехъусын кæна, уæд. Уыцы датæйы пен​сион активтæ хъуамæ ивд æрцæуой ивæг пенсион схемæйæ (хайадисæг цы схемæ​йы ныууадзы) райсæг пенсион схемæйы (хайадисæг цы схемæйы баиу вæййы).

8. Æрвыст суммæйы гуырахст у пенсион активты аргъ, кæцытæ фыст сты персо​налон пенсион хыгъды фæстаг аргълæвæрды датæмæ гæсгæ, æмбæлон фидинаг хæрдзтæй къаддæр.

9. Куыстуат нормативон актæй снысан кæны пенсион активты арвитыны фæткы.

Статья 46. Пенсион схемæйы регистрацийы аивын, пенсион схемæйы æрурæд  
1. Куыстуат барджын у аива пенсион схемæйы регистраци, кæд уый уырны, реги​страциимæ баст мæнг, æнæраст кæнæ мæнг информаци кæй бавдыст æрцыд, кæнæ та фæдзæхстады, активты уагдæттæг компани кæнæ пенсион компани цалдæрхатты кæнæ карзæй фехæлдта ацы закъоны, æндæр æмбæлон закъондæттæн актты æмæ уыдон бындурыл уагъд нормативон актæй (акттæй) кæнæ бацамындæй (бацамы​ндтæй) сфидаргонд домæн (домæнтæ) кæнæ кæд пенсион схемæйы регистрацийы аивын æнæмæнгхъæугæ у пенсион схемæйы инвестицион архайды фæстиуджытæм æмæ хайадисджыты æмæ бенефициарты интерестæм гæсгæ.

2. Ацы статьяйы фыццаг пункты нысангонд бындурты рабæрæг кæнгæйæ, куыст​уат хъуамæ фехъусын кæна цæстдарæг советæн æмæ пенсион компанийы, фæдзæх​сæг кæнæ активты управленийы компанийы къухдариуæг органæн фыстæй уыдон официалон адрисмæ, æмбæлон аххосæгтæ амонгæйæ, æмæ хъуамæ снысан кæна иуылкъаддæр 30 къæлиндарон боны, цæмæй аиуварс кæной пенсион схемæйы регистраци æруромыны бындуртæ, уыцы цауы йеддæмæ, кæд куыстуат нымайы, цæмæй ахæм хъусынгæнинаг зиан æрхæсдзæн хайадисджытæн æмæ бенефициарты интерестæн. Пенсион компанийы, фæдзæхсæджы кæнæ активты уагдæттæг компанийы цæстдарæг совет æмæ разамонæг органæн бар ис куыстуатæн фыстæй дзуапп раттын хъусынгæнинаг райсыны фæстæ 30 къæлиндарон боны æмгъуыдмæ æмæ, гæнæн уæвгæйæ, бавдисой пълан, цæмæй аиуварс кæной æмæ сраст кæной аххосæгтæ пенсион схемæйы регистраци аивын.  
3. Ацы статьяйы 2-аг пункты нысангонд хъусынгæнинаг арвитгæйæ куыстуат барджын у пенсион схемæйы регистраци æрлæууын кæнын æмæ æмбæлон пенсион схемæйы фæлгæтты уæвæг уагдæттыны бын цы пенсион активтæ ис, уыдон æрæх​гæнын, æмбæлон хъусынгæнинаг специализацигонд депозитарæн арвитынæй.

4. Кæд цæстдарæг совет æмæ пенсион компанийы разамонæг орган, фæдзæхстады кæнæ активты уагдæттæг компанийы лæггадæн фыстæй дзуапп нæ дæттынц сны​сангонд æмгъуыдмæ, кæнæ сæ фыст куырдиат æмбæлон нæу, уæд куыстуат рахæс​сы уынаффæ пенсион схемæйы регистраци аивыны тыххæй. Цæстдарæг совет æмæ пенсион компанийы, фæдзæхстаджы кæнæ активты уагдæттæг компа​нийы разамонæг органæн ис бар тæрхондоны бахъаст кæна пенсион схемæйы регистраци æрурæды кæнæ æруромыны тыххæй уынаффæйыл.

5. Кæд куыстуат пенсион схемæйы регистраци æруромыны тыххæй уынаффæ рахæсса, уæд æххæстгонд цæуынц ахæм фæтктæ:

а) пенсион схемæйы регистраци æрлæууыны моментæй фæстæмæ пенсион фиддон​ты æххæст кæнын æмæ исын нæй бар;

б) кæд пенсион схемæйы регистрацийы æрурæды фæстæ 30 къæлиндарон боны æмгъуыдмæ пенсион компани, фæдзæхстады кæнæ активты уагдæттæг компани пенсион схемæйы регистрацийы æрурæды аххосæгтæ нæ аиуварс кæна, уæд пенсион схемæйы регистраци æрцæудзæн ивд.

6. Кæд куыстуат райсдзæн пенсион схемæйы регистраци аивыны тыххæй уынаф​фæ, уæд пайдагонд цæуы ахæм процедурæтæ:

а) пенсион схемæйы регистраци аивыны моментæй фæстæмæ пенсион фиддонтæ æххæст кæныны æмæ исын нæй бар;

б) куыстуат фехъусын кæны специализацигонд депозитарæн пенсион схемæйы регис​траци аивыны тыххæй æмæ æмбæлон пенсион схемæйы фæлгæтты пенсион активты урæды тыххæй курдиат бадæтты;

в) куыстуат снысан кæны æмбæлон квалификацийы уæвæг ликвидаторы, кæцыйæн нæй æнгом ахастытæ пенсион компаниимæ, фæдзæхстадимæ, активты уагдæттæг ком​паниимæ, пенсион компанийы бындурæвæрæгимæ (бындурæвæрæгтимæ), кæ​нæ банысангонд субъектты цæстдарæг советы кæнæ разамонæг органы уæнг​тимæ кæнæ æмкусджытимæ. Нормативон акты бындурыл куыстуат бæрæг кæны ликви​датормæ æнæмæнгхъæуæг домæнтæ, ликвидаторы æвзæрсты æмæ компенса​цийы фæтк æмæ ликвидаторы æххæстгæнинаг архайдтытæ. Ликвидатор у адæймаг, кæцыйæн ис æууæнкджын хæс.

7. Пенсион схемæйы регистраци аивыны бындуртæй иу у куыстдæттæджы, куыст​дæт​тæгты иугонд, кусджыты иугонд, профессионалон организаци, пенсион компа​нийы иумæйаг æмбырды/партнерты æмбырды, фæдзæхстады кæнæ активты уагдæттæг компанийы цæстдарæг советы уынаффæ пенси æрурæды тыххæй схемæ. Ацы организацитæн бар ис райдайын пенсион схемæйы æрурæды процедурæ 90 къæлиндарон боны размæ фыст хъусынгæнинагæй алы пенсион схемæйы хайадисæг æмæ куыстуатæн. Ахæм хъусынгæнинаг арвитыны фæстæ æвæстиатæй нысангонд субъекттæ хæсджын сты пенсион активты аргълæвæрд бацæттæ кæнын æмæ хайадисджыты æмæ бенефициарты интерестæ бахъахъхъæныны тыххæй æппæт хъæугæ мадзæлттæ райсын.
8. Пенсион схемæйы æрурæды рæстæджы æххæстгонд цæуы ахæм процедурæтæ:

а) цæстдарæг совет æмæ пенсион компанийы, фæдзæхстады кæнæ активты уагдæт​тæг компанийы разамонæг орган хæсджын сты бацæттæ кæной пенсион схемæйы хъусынгæнинаг, кæцыйы æвдыст цæуы æппæт активтæ æмæ хæстæ ацы статьяйы 7-æм пункты нысангонд æмгъуыдмæ. Ацы хыгъд лæвæрд цæуы куыстуатмæ æмæ æрвыст цæуы пенсион схемæйы алы хайадисæгæн;

б) кæд пенсион схемæйы хыгъдлæвæрдмæ гæсгæ, пенсион схемæйы фæлгæтты ликвидирон пенсион активтæ фаг сты, цæмæй æххæстæй æххæст кæной пенсион схемæйы хайадисджыты уæвæг бартæ пенсион активты тыххæй, уæд пенсион схемæйы хайадисджытæн лæвæрд æрцæудзæн фадат пенси æвæстиатæй раивын активтæ æндæр регистрацигонд пенсион схемæмæ. Кæд пенсион схемæйы фæлгæт​ты ликвидирон активтæ фаг не сты пенсион активты бартæ æххæстæй æххæст кæнынæн, уæд пенсион схемæйы хъусынгæнинагимæ иумæ лæвæрд цæуы ликвида​цийы пълан куыстуатæн сфидар кæнынмæ. Ликвидацийы пълан хъуамæ уа алы пенсион схемæйы хайадисæгæн дæр;

в) ликвидацийы пъланы хъуамæ уа информаци, ацы закъонмæ гæсгæ куыстдæттæджы пенсион фиддонтæ (ахæм уæвыны цауы) райсыны тыххæй цы мадзæлттæ арæзт цæуынц, уыдоны тыххæй;

г) пенсион компанийы, фæдзæхстады кæнæ активты уагдæттæг компанийы цæст​дарæг совет кæнæ разамонæг орган, куыстуаты разыдзинадæй, дарддæр кæны пенс​ион схемæйы къухдариуæгад куыстуаты æвæрд фæтктæм гæсгæ. Ахæм разамынд дарддæр кæны, цалынмæ ликвидаци нæ фæуа, кæнæ та пенсион активтæ æмæ хæстæ æндæр пенсион схемæмæ нæ ахизынц;

д) куыстуатæн бар ис, ацы пункты «г» дæлпунты нысангонд уавæрты бавдыст дзырдæй ликвидацийы процессы ныууадзын æмæ ацы закъонмæ гæсгæ ликви​дато​ры снысан кæныны æнæмæнгдзинад сбæлвырд кæнын.

9. Ликвидаторæн йæ бон у адæтта кæнæ цæстдарæг советæн æмæ разамонæг органæн гæнæн ис адæттой куыстуаты развæлгъау разыдзинадæй пенсион схемæйы активтæ æмæ хæстæ ацы закъонмæ гæсгæ регистрацигонд æндæр индивидуалон пенсион схемæмæ. Уый тыххæй пенсион схемæйы хайадисджытæн хъуамæ фыстæй фехъусын кæной 30 къæлиндарон бонæй раздæр.

10. Пенсион фиддонтæ, кæцытæ куыстдæттæг æххæст кæны цыфæнды пенсион схемæмæ гæсгæ, кæцытыл дæр хайадисджытæн лæвæрд ис бæлвырд бартæ, нæй гæнæн æмæ раздæхой куыстдæттæгæн.

11. Ацы закъоны нысангонд иунæг домæн кæнæ/та фæтк нæ аиуварс кæндзæн хайадисæджы регрессы кæнæ/та зианы фиддоны домæны бары ликвидаторы, пенсион компанийы, активты уагдæттæг компанийы, фæдзæхстады, фидуцирон хæсты уæвæг гоймæгты кæнæ ахæм гоймæгтимæ æнгом бастдзинад кæцыфæнды гоймаджы (гоймæгты) тыххæй.   

Сæр XI
Пенсион куыстуæтты иу кæнын   
Статья 47. Пенсион куыстуæтты иу кæнын  
1. Пенсион компани барджын у сбæлвырд кæна, цæмæй ацы закъонмæ гæсгæ регистрацигонд æндæр пенсион компаниимæ иу кæнын уый уæнгты хуыздæр интерестæн æмбæлон у.  
2. Пенсион компаниты иу кæныны тыххæй дыууæ кæнæ дыууæйæ фылдæр пенсион компанитæ хъуамæ саразой пенсион компанитæ баиу кæныны пълан æмæ йæ бадæттой куыстуатæн сфидар кæнынæн. Пенсион куыстуæтты баиу кæныны пълан куыстуатмæ бадæттыны фæстæ, алы пенсион компанийы цæстдарæг совет бацæттæ кæны йæхи пенсион схемæйы фæлгæтты пенсион активты аргълæвæрд æмæ райсдзæн æппæт хъæугæ мадзæлттæ хайадисджыты æмæ бенефициарты интерестæ хъахъхъæныны тыххæй . 

3. Алы пенсион компани хæсджын у пенсион схемæйы хайадисджытæн фехъусын кæна пенсион компаниты баиу кæныны тыххæй æмæ сын ратта пенсион компаниты баиу кæныны пълан. Пенсион компаниты баиу кæныны пълан хъуамæ æххæст кæна алы пенсион схемæйы хайадисæджы персоналон пенсион хыгъдтæ хъахъхъæныны/рауадзыны æмæ æппæт хайадисджыты бартæ хъахъхъæнын пенси​он активтæм, кæцы арæзт æрцыд субъекты баиу кæныны фæстиуæгæн пенсион компанитæ.

4. Ацы статьямæ гæсгæ, пенсион компаниты баиу кæныны пълан бадæттыны фæстæ 30 къæлиндарон боны æмгъуыдмæ куыстуат райсы уынаффæ пенсион компаниты баиу кæныны пълан сфидар кæныны кæнæ не сфидар кæныны тыххæй. Банысангонд æмгъуыдмæ куыстуат æмбæлон уынаффæ куы нæ рахæсса, уæд пенсион компаниты баиу кæныны пълан нымад цæуы сфидаргондыл. 

5. Пенсион компаниты баиу кæныны размæ, алы пенсион компанийы регистра​цигонд пенсион схемæйы (схемæты) хайадисджытæн се ‘ппæтæн дæр ис бар сæ пенсион активтæ æндæр пенсион схемæмæ раивын.

Сæр  XII
 Барвæндон сæрмагонд пенсион архайды лицензийы аивыны æмæ пенсион компанийы ликвидаци  
Статья 48. Барвæндон сæрмагонд пенсион архайды лицензийы аивыны æмæ пенсион компанийы ликвидацийы уавæртæ  
1. Пенсион компанийы барвæндон хисæрмагонд пенсион архайды барлæвæрд ист куы æрцæуа, уæд пенсион компани ликвидаци цæуы. Куыстуат  барджын у аива барвæндон сæрмагонд пенсион архайды лицензи, кæд уый уырны, лицензийы курдиатимæ баст мæнг, æнæраст кæнæ мæнг информаци кæй бавдыст æрцыд, кæнæ та пенсион компани цалдæрхатт кæнæ карзæй фехæлдта ацы закъоны, æндæр æмбæ​лон закъæтты æмæ уыдон бындурыл уагъд нормативон актты домæнтæ, нæ аиуварс кодта æмбæлон хæлд кæнæ ацы хæлд æппæрццагæй æндавы пенсион схемæйыл инвестицион архайд кæнæ лицензийы аивын лæггад кæны хайадис​джыты интерестæн. Куыстуатæн ма бар ис аива барвæндон сæрмагонд пен​сион архайды лицензи, пенсион компанийы финансон уавæр нысаниуæг​джынæй куы фæфыддæр уа кæнæ/та та пенсион компанийы хæстæ æнæххæст кæныны рискы цауы.     
2. Ацы статьяйы фыццаг пункты нысангонд бындуртæ рабæрæг кæнгæйæ, куыст​уат хъусын кæны цæстдарæг совет æмæ пенсион компанийы разамынд​дæт​тæг органæн фыстæй сæ официалон адрисмæ, æмбæлон аххосæгтæ амонгæйæ, иуыл​къаддæр 30 къæлиндарон бонæй раздæр лицензийы аивдмæ, уыцы цауы йеддæмæ, кæд æмæ куыстуат нымайы, ахæм хъусынгæнинаг зиан æрхæсдзæн хайадисджыты æмæ бенефициарты интерестæн.

3. Пенсион куыстуатæн бар ис барвæндон хисæрмагонд пенсион архайды лицен​зийы аивыны тыххæй уынаффæйыл тæрхондоны бахъаст кæнын.

4. Пенсион компанийы иумæйаг æмбырд/партнерты æмбырд барджын у пенсион компанийы ликвидацийы фæдыл уынаффæ рахæссын æмæ пенсион компанийы ликвидацийы процедурæ райдайын, кæцыйы фæдыл пенсион схемæйы (схемæты) алы хайадисæг æмæ куыстуатæн фыстæй фехъусын кæндзысты 90 къæлиндарон бонæй раздæр. Ахæм хъусынгæнинаг арвитыны фæстæ æвæстиатæй нысангонд субъекттæ хæсджын сты пенсион компанийы пенсион схемæйы (схемæты) фæлгæтты пенсион активты аргълæвæрд бацæттæ кæнын æмæ райсын æппæт хъæугæ мадзæлттæ хайадисджыты æмæ бенефициарты интерестæ хъахъхъæныны тыххæй, се хсæн, æвзæрст ифтонг кæнын хайадисджытæ пенсион активтæ раттын ног пенсион компанимæ, активты уагдæттæг компанимæ кæнæ фæдзæхстадмæ. Хайадисджытæн сæ бон у пенсион фæрæзтæ ног пенсион куыстуатмæ, активты уагдæттæг куыстуатмæ кæнæ фæдзæхстадмæ раттыныл не сразы уæвын æмæ пенсион активты сисын ацы закъонæй сфидаргонд уагæвæрдтæм гæсгæ.

5. Кæд куыстуат аскъуыддзаг кæна пенсион компанийы барвæндон сæрмагонд пенсион архайды лицензийы аивын, уæд пайдагонд цæуы ахæм процедурæтæ:
а) пенсион компанийы барвæндон сæрмагонд пенсион архайды лицензийы аивыны моментæй пенсион компанийы регистрацигонд пенсион схемæйы (схемæты) фæлгæтты пенсион фиддонтæ хæссыны бар нæй;

б) куыстуат пенсион компанийы специализацигонд депозитарæн (депозитартæн) фехъусын кæны пенсион компанийы барвæндон сæрмагонд пенсион архайды лицензийы аивыны тыххæй æмæ пенсион компанийы мидæг пенсион схемæйы (схемæты) къухдариуæгады бын пенсион активты урæды тыххæй курдиат бадæтты;

в) куыстуат снысан кæны æмбæлон квалификацийы уæвæг ликвидаторы, кæцы​йæн нæй æнгом бастдзинад пенсион компаниимæ, пенсион компанийы рдыгæй баххуырсгæ фæдзæхстадимæ кæнæ активты уагдæттæг компаниимæ, пенсион компанийы бындурæвæрæгимæ, куыстдæттæгимæ (куыстдæттæгтимæ), кæцытæ пенсион схемæты æххæст кæнынц пенсион фиддонты, банысангонд субъектты цæстдарæг советы кæнæ сæргълæууæг органы уæнгтимæ. Куыстуат  бæлвырд кæны ликвидаторы тыххæй æмбæлондзинады критериты, компенсацийы фæткы æмæ ликвидаторы рдыгæй архайды æххæскæныны фæткты. Ацы статьямæ гæсгæ нысангонд ликвидатор у фидуцирон хæсты уæвæг гоймаг у.   
6. Кæд пенсион компанийы иумæйаг æмбырд/партнерты æмбырд рахæсса уынаф​фæ пенсион компанийы ликвидацийы тыххæй, уæд æххæстгонд цæуы ахæм процедурæтæ:

а) пенсион компанийы партнерты иумæйаг æмбырд/æмбырд хæсджын у ацы статьяйы 4-æм пункты нысангонд æмгъуыдмæ бацæттæ кæна пенсион схемæйы (схемæты) ликвидацийы пълан æмæ хыгъдлæвæрд, кæцыйы, се хсæн, æвдыст цæуы пенсион компанийы фæлгæтты уæвæг алы пенсион актив æмæ хæс æмæ инфор​маци уый рдыгæй равзæрст ликвидаторы тыххæй. Ацы дæлпунктæй бæрæггонд ликвидацийы пълан æмæ хыгъдлæвæрд бавдыст цæуы куыстуатæн, фæлæ ликвида​цийы уынаффæйы тыххæй информаци æрвыст цæуы пенсион схемæйы (схемæты) алы хайадисæгæн;

б) кæд ацы пункты «а» дæлпунктмæ гæсгæ бацæттæгонд хъусынгæнинагмæ гæсгæ, пенсион компанийы фæлгæтты ликвидирон пенсион активтæ фаг сты, цæмæй кæрон​мæ æххæст кæной пенсион схемæйы (схемæты) хайадисджыты бартæ пенси​он активтæм, уæд пенсион схемæйы хайадисджытæн лæвæрд æрцæудзæн фадат пенсион активтæ æвæстиатæй æндæр регистрацигонд пенсион схемæмæ ахæссын. Кæд пенсион компанийы фæлгæтты ликвидирон активтæ фаг не сты, цæмæй кæронмæ æххæст кæной хайадисджыты бартæ пенсион активтæм, уæд цæстдарæг совет хæсджын у куыстуатмæ бавдиса, ликвидацийы пъланимæ иумæ хыгъдлæ​вæрд æмæ, кæцытæ нысангонд сты «а» дæлпункты ацы статьяйы, ликвидацийы процессы фидæны ауадзыны тыххæй фæндон, кæцыйы куыстуат ликвидацийы пъланимæ иумæ сфидар кæны;

в) ликвидацийы процессы фидæны ауадзыны тыххæй фæндоны хъуамæ уа информаци ацы закъонмæ гæсгæ куыстдæттæджы пенсион фиддонтæ райсыны тыххæй (ахæм уæвыны цауы) æппæт мадзæлтты тыххæй информаци;

г) пенсион компанийы цæстдарæг совет æмæ разамонæг орган, кæд уый куыстуат æмбæлоныл нæ нымайы, уæд дарддæр пенсион схемæйæн разамынд кæнынц куыстуат цы уагæвæрдтæ снысан кодта, уыдонмæ гæсгæ. Ахæм къухдариуæгад дарддæр кæны, цалынмæ пенсион компанийы ликвидаци нæ фæуыдзæн, кæнæ та пенсион активтæ æмæ хæстæ æххæстæй æндæр пенсион схемæмæ нæ ахизынц, уæдмæ;

д) куыстуат барджын у, ма сразы уа цæстдарæг советы рдыгæй ацы пунктмæ гæсгæ бавдыст ликвидацион пълан æмæ ликвидацийы процессы фидæны уагдæттыны тыххæй фæндоныл æмæ ахæм цауы сбæрæг кæна ликвидаторы снысан кæныны æнæмæнгдзинад ацы закъонмæ гæсгæ.

7. Ликвидатор кæнæ пенсион компанийы цæстдарæг советы развæлгъау разыдзи​надæй йæ бон у пенсион компанийы пенсион схемæйы (схемæты) фæлгæтты активтæ æмæ хæстæ ахæссын ацы закъонмæ гæсгæ регистрацигонд æндæр индивидуалон пенсион схемæмæ. Пенсион схемæйы (схемæты) хайадисджытæн хъуамæ фыстæй фехъусын кæной 30 къæлиндарон бонæй раздæр.

8. Куыстуаты рдыгæй снысангонд ликвидаторæн лæвæрд цæуы цæстдарæг советы æмæ пенсион компанийы æппæт иннæ разамонæг органты æххæстбартæ. Куыст​уаты рдыгæй снысангонд ликвидатор дзуапп дæтты куыстуаты æмæ хайадисджыты раз.

9. Ацы сæргондмæ гæсгæ пенсион компанийы ликвидацийы процесс куы райдайа, уæд пенсион компанийы ныхмæ æппæт цæугæ æххæстгæнæн хъуыддæгтæ æрцæу​дзысты урæд.
10. «Амалиуæгты тыххæй» Гуырдзыстоны закъонæй æмæ «Реабилитацийы æмæ кредиторты коллективон ифтонгады тыххæй» Гуырдзыстоны закъонæй сфидар​гонд æнæфидынхъомы æмæ ликвидацийы процедурæтæ æмæ фæтктæ нæ хæлиу кæны пенсион компанийыл.

11. Ликвидацийы кæронмæ фæуынмæ ликвидацийы тыххæй дæлбариуæг пенсион компанийыл хæлиу кæны ацы закъоны æмæ Гуырдзыстоны æндæр закъондæттæн æмæ закъоныдæлбар нормативон актты домæнтæ.  
12. Ликвидацийы тыххæй дæлбариуæг пенсион компанийы пенсион схемæйы фæл​гæтты куыстдæттæджы рдыгæй сæххæстгонд пенсион фиддонтæ, кæцытыл хайад​исджытæн лæвæрд æрцыд бæлвырд бартæ, фæстæмæ раздахæн нæй куыст​дæт​тæгæн.

13. Ацы статьяйы нысангонд иунæг домæн кæнæ/та фæтк нæ аиуварс кæны хайадисæджы регессийы кæнæ/та зианы бафидыны домæны бары ликвидаторы, пенсион компанийы, активты уагдæттæг компанийы, фæдзæхстады, фидуцирон хæсты уæвæг гоймаджы кæнæ ахæм гоймæгтимæ æнгом баст кæцыфæнды гоймаг (гоймæгты) ныхмæ.

14. Уыцы бон ма куыстуат регистрацигæнæг органмæ бадæтты пенсион компанийы ликвидаци райдайыны тыххæй уынаффæ регистрацийы тыххæй.

Статья 49. Ликвидацион пълан  
1. Ликвидацийы пълан, кæцы лæвæрд цæуы куыстуатæн сфидар кæнынмæ, хъуамæ бæлвырд кæна, ликвидацийы процессы цы мадзæлттæ хъуамæ райсой, хайадис​джыты хуыздæр интересты хынцгæйæ, æмæ хъуамæ конд уа иуылкъаддæр ахæм документтæ æмæ информацийæ:  
а) ликвидацийы тыххæй уынаффæ;

б) пенсион компанийы ликвидацийы аххосæгтæ æмæ пенсион компанийы ликвидаци хайадисджыты интересты хъахъхъæнынæн лæггад кæны æви нæ, уымæн аргълæвæрд;

в) ликвидациимæ баст хæрдзты максималон бæрц;

г) хайадисджыты идентификацигæнæн бæрæггæнæнты;

д) пенсион компанийы активты сфысты;

е) пенсион компанийы кредиторты суммæ æмæ уыдон хæстæ æмæ уыдоны тыххæй информаци;

ж) ацы закъонмæ гæсгæ куыстдæттæджы пенсион фиддонтæ райсыны тыххæй (ахæм уæвыны цауы) æппæт мадзæлтты тыххæй;

з) пенсион активты реализацийы метод æмæ процедурæтæ æмæ хайадисджыты æмæ бенефициарты хсæн дих кæныны фæтк;

и) ликвидацийы процессы æнхъæлмæкæсинаг дæргъвæтиндзинады тыххæй æмæ ацы процессы хайадисджытæн æмæ бенефициартæн информаци дæттыны методы тыххæй.

2. Куыстуат барджын у æрдома уæлæмхас информаци кæнæ/та документты бавдыст, сахуыр кæна æмæ, бахъуыды цауы, ауадза аудит, сæххæст кæна пенсион компанийы бынатыл басгæрст æмæ пенсион компанийы цæстдарæг советы æмæ разамонæг органы уæнгты, аудитирон компаниты æмæ уыдон минæвæртты æмæ кæцыфæнды æртыккаг гоймагæй æрдома фыстæй кæнæ дзыхæй æмбарынгæнæнтæ бавдыст документацийы/информацийы тыххæй.  
3. Куыстуат ликвидацион пълан сфидар кæныны фæдыл уынаффæ ликвидацион пъланы бавдыстæй 30 къæлиндарон боны æмгъуыдмæ райсы. Бахъуыды цауы, куыстуат барджын у банысангонд æмгъуыд адарддæр кæна.

4. Куыстуатæн гæнæн ис æмæ нæйы зæгъа ликвидацион пъланы сфидар кæныныл, кæд ис иуæй-иу ахæм уавæр:  
а) ликвидацийы пъланы сфидар кæныны тыххæй курдиаты амындгонд информаци æмæ ацы курдиатимæ иумæ бавдыст документаци æххæстæй, бæлвырд æмæ æнæ​дызæрдыгæй не вдисы пенсион компанийы ликвидацийы процессы æмæ алы уавæры;

б) пенсион компанийы ликвидаци ацы закъоны домæнтæн дзуапп нæ дæтты;

в) пенсион компанийы ликвидаци у хайадисджыты æмæ бенефициарты интересты ныхмæ.

Статья 50. Ликвидацион процессы кæронмæ фæуын æмæ ликвидацион хыгъдлæвæрды бавдисын  
1. Пенсион компанийы æппæт домæнтæ сæххæст кæныны æмæ пенсион компан​и​йы æппæт активты реализацийы фæстæ 30 къæлиндарон боны æмгъуыдмæ ликви​да​тор хæсджын у куыстуатæн бавдиса кæронбæттæн баланс æмæ ликвидацийы процессы уый рдыгæй сæххæстгонд алы архайдтыты тыххæй хыгъдлæвæрд.  
2. Ацы статьяйы фыццаг пункты нысангонд баланс æмæ хыгъд бадæттыны фæстæ куыстуат дæтты индивидуалон административон-барадон акт пенсион компанийы ликвидацийы кæронмæ ахæццæ кæныны тыххæй.

3. Уыцы бон куыстуат бадæтты пенсион компанийы ликвидацийы кæронмæ ахæц​цæ кæныны тыххæй цы индивидуалон административон-барадон акт рацыд, уый регистрацигæнæг органмæ, цæмæй пенсион компанийы ликвидацийы кæрон​бæт​тæн регистрацигонд æрцæуа æмæ уый æмбæлон реестрæй ист æрцæуа.

4. Ацы закъоны нысангонд домæнтæ кæнæ/та фæткæвæрдтæй иу дæр нæ аиуварс кæндзæн хайадисæджы бар ликвидаторæй, пенсион компанийæ, активты уагдæттæг компанийæ, фæдзæхсæгæй, æууæнкджын хæстæ кæмæн ис, ахæм адæймæгтæй кæнæ æнгом баст гоймæгтæй æххуыс кæнæ/та зиан æрдомынæн ахæм гоймæгтæм кæнæ ахæм гоймæгты ныхмæ чи цæуы.  
Сæр XIII
 Барвæндон сæрмагонд пенсион архайды регуляци æмæ цæстдард 
Статья 51. Куыстуаты барлæвæрдтæ  
1. «Фæдзæхстады тыххæй» Гуырдзыстоны закъоны, ацы закъоны, Гуырдзыстоны æндæр закъондæттæн æмæ закъоныдæлбар нормативон акттæм гæсгæ, куыстуат барджын у, йæхи компетенцийы фæлгæтты, сæххæст кæна барвæндон сæрмагонд пенсион архайдтыты регулирад, се хсæн, адæтта æмæ аива барвæндон сæрмагонд пенсион архайды лицензи.  
2. Ацы закъонмæ гæсгæ, куыстуат æххæст кæны пенсион схемæты регистрацийы æмæ регистрацийы аивыны.
3. Куыстуат закъоныдæлбар нормативон  актты бындурыл бæлвырд кæны:

а) сæрмагонд пенсион бадзырды уæлæмхас уавæрты æмæ домæнты;

б) пенсион компанийы цæстдарæг советы уæнгтæн æмæ разамонæг органы уæнгтæн æмбæлон критериты;  

в) фæсарæйнаг бæстæйы пенсион организацийы банымайыны æмæ индивидуалон домæнты æххæсткæнынæй ссæрибар кæныны процедурæйы æмæ фæткы; 
г) пенсион компанийы операцион пъланы бындурон бæрæггæнæнтæ сбæрæг кæныны фæтк;

д) пенсион компанийы сæрмагонд капиталы сбæрæг кæныны минималон домæнты æмæ фæткы;

е) пенсион компанийы капиталы минималон бæрцы æмæ уый сбæлвырд кæныны фæткы;

ж) барвæндон сæрмагонд пенсион архайды æххæстгæнæг субъектты реестры кондады фæткы;

з) пенсион активты инвестирады фæткы;

и) пенсион схемæйы хайадисæгæн информацийы/документты сарæзты æмæ балæ​вæ​р​ды фæткы;   
к) пенсион компанийы ликвидаторы æмбæлонады критериты, компенсацийы æмæ ликвидаторы рдыгæй архайды сæххæсткæныны фæткы;  
л) пенсион активты арвитыны фæткы;

м) пенсион компаниты баиу кæныны фæткы;

н) пенсион схемæйы хайадисæгты сыгъдæг активты аргълæвæрды нымайыны методологийы;

о) хайадисæгæн, потенциалон хайадисæгты æмæ бенефициартæн бадæттинаг пенсион схемæйы (пенсион схемæйы фæткты) цыбыр сфысты домæнты уымæ гæсгæйæ, цæмæй ацы дæлпунктææй æркастгонд  информаци уыдзæн бæлвырд, æнцон зæгъæн æмæ æмбарæн;

п) фæлхасгæнæгты барты хъахъхъæныны фæткы хайадисæгты, потенциалон хайадисæгты æмæ бенефициарты интересты хъахъхъæныны ифтонгадæн; 
р) сæрмагонд пенсион хыгъдтыл пенсион фиддонты, фидинæгты бахыгъды фæткты, афтæ-ма информацийы дæргъвæтин хæссæгыл æвæрыны æмæ бадæттыны фæткты дæр;  
с) пенсион программон рахасты фæткы/инструкцийы;

т) пенсион компанийы æмæ фæдзæхстады хайадисæг æмæ бенефициарты претензи​ты равзарыны æмæ аскъуыддзаг кæныны механизмы минималон домæнты;

у) рискы уагдæттыны фæткты;

ф) æхцайы фæрæзты ивары бæрцы æмæ бахæс кæныны фæткы;   
х) уыцы бæстæты номхыгъды, кæцыты пенсион архайд æмбæлонæй у регулир​гонд.  
4. Куыстуат барджын у сæххæст кæна пенсион компанийы, фæдзæхстады æмæ пенси​он схемæйы басгæрст бынатыл кæнæ дистанционæй, се хсæн:

а) æрдома æмæ райса документтæ/информаци (се хсæн, конфиденциалон) пен​сион активтыл уæвæг барты фæдыл æмæ хайадисæгты/бенфициарты персо​на​л​он бæрæг​гæн​æнтæ Гуырдзыстоны закъондæттынадмæ гæсгæ;

б) саргъ кæна хæрзхъæдон миниуджытæ пенсион компанийы, фæдзæхстады æмæ пенсион схемæйы уагдæттыны системæйы/структурæйы тыххæй;

в) пенситæ æмæ гæнæнуæвæг рисктæн аргълæвæрд скæнын, пенсион компанийы, фæдзæхстады æмæ пенсион схемæйы раз уæвæг;

г) аргъ кæны пенсион компанийы æмæ фæдзæхстады гæнæнтæ рискты идентифи​кацимæ гæсгæ, барæны æмæ уагдæттыны къуымæй.

5. Куыстуат барджын у активты бардæттæг компанийы æмæ специализацигонд депозитарæй æрдома æмæ райса документтæ/информаци (се хсæн, конфиден​циал​он) пенсион активтыл уæвæг барты тыххæй æмæ хайадисджыты/бенефициарты персона​л​он бæрæггæнæнтæ Гуырдзыстоны закъондæттынадмæ гæсгæ.

6. Куыстуат барджын у активты уагдæттæг компанийы кæнæ специализацигонд депозитары рдыгæй ацы закъоны кæнæ уый бындурыл уагъд закъоныдæлбар нормативон актты халыны цауы æмбæлон информаци (се хсæн, халыны бындуры æмæ карздзинады тыххæй) бадæтта Гуырдзыстоны националон банкæн аккаг реагирады нысаны тыххæй.  
7. Куыстуат хæсджын у æркæса йæ барты фæлгæтты æмæ аскъуыддзаг кæна бар​вæн​дон сæрмагонд пенсиимæ баст хайадисæгты æмæ бенефициарты претензитæ.

8. Куыстуат барджын у, пенсион активтæ пенсион схемæйæ раивыны процессмæ йæ цæст дарынæн.

9. Ацы закъонмæ гæсгæ лæггад кæнын нысан кæны пенсион компанийы ликви​датор.

10. Куыстуат барджын у адæтта æнæмæнгхъæуæг фыст амынддзинæдтæ æмæ сæххæст кæна Гуырдзыстоны закъондæттынадæй æркастгонд æндæр барлæвæрдтæ. 

11. Куыстуат йæхи æххæст барты æххæст кæны развæлгъау уæлæмхас æмæ рискы ахасты бындурыл.
12. Куыстуат ацы закъонæй бæрæггонд нысæнтты райсынæн æмæ сæрмагонд компетенцийы фæлгæтты æмгуыст кæны Гуырдзыстоны националон банкимæ. Ацы æмгуыстад гæнæн ис æмæ уа информацийы ивыны æмæ Гуырдзыстоны закъондæттынадæй уагъд æндæр формæты.  
13. Куыстуатæн бар ис, ацы закъоны æмæ уымæй цæугæ закъоныдæлбар норма​тивон актты халынæн æрæвæра санкцитæ, се хсæн, бахæс кæна æхцайы фæрæзты ивар, пенсион схемæты бындурæвæрæгтæн (активты уагдæттыны компанийы йеддæмæ), аива пенсион схемæйы регистраци. Æхцайы фæрæзты ивары бæрц æмæ бахæс кæныны фæткы бæрæг кæны куыстуат.

14. Куыстуатæн бар ис, ацы закъонæй лæвæрд æххæстбартæ æххæст кæнынæн æнæмæнгхъæуæг æмæ барвæндон сæрмагонд пенсион архайды регуляцийы тых​хæй уæлæмхас фæтк сфидар кæнын.

15. Куыстуат мыхуыр кæны статистикон информаци барвæндонæй сæрмагонд пенсион базары тыххæй.

Статья 52. Халынад æмæ санкцитæ  
1. Куыстуатæн бар ис, пенсион компанийы, фæдзæхстады кæнæ/та уыдон цæстда​рæг советы уæнгты/разамонæг органы уæнгты ныхмæ спайда кæна ацы статьяйы 3-аг пункты ранымад санкцитæ, кæд хæлд æрцыд ацы закъоны иуæй-иу уагæвæрд, ацы закъоны бындурыл уагъд нормативон актты домæнтæ, куыстуаты инструкци/​фыс​т​æй бацамынд кæнæ «Æхцайы урскæнын æмæ терроризмы финанскæнынады скуынæгы бадзырды тыххæй» Гуырдзыстоны закъоны домæнтæ. 
2. Куыстуат барджын у раргом кæна информаци хæлд æмæ дзуапдæттæг гоймаджы æмæ халыны ахасты тыххæй.
3. Ацы статьяйы 1-аг пункты æвдыст фæткхалæнты рабæрæг кæнгæйæ, куыстуатæн бар ис, фæдфæдыл, фæлæ фæткхалæны æмæ гæнæнуæвæг рискы серьезондзи​надмæ гæсгæ – æнæфæдылдзинадæй спайда кæна ахæм санкцитæ:  
а) фыст фæдзæхст арвитын;

б) æрæвæра специалон мадзæлттæ кæнæ рауадза инструкци (бацамынд) домы​нæй, цæмæй æмбæлон субъект дарддæр мауал æруадза исты халæн æмæ куыстуаты рдыгæй бæрæггонд æмгъуыдмæ райса мадзæлттæ халыны скуынæг кæнынæн;  
в) бахæс кæна æхцайы фæрæзты ивар куыстуаты рдыгæй сфидаргонд фæткы æмæ бæрцы;   
г) пенсион компанийы æмæ фæдзæхстады æмбæлон цæстдарæг советы уæнгтæн æмæ разамонæг органты уæнгтæн æрурома къухфыссыны барлæвæрд æмæ æрдома уыдон сæ бынæттæй рæстæгмæ аивын кæнæ сæ куыстæй ссæрибар кæнын;   
д) сæрмагонд цауы æрурома кæнæ арæн скæна æфтиæгты адих кæнын æмæ матери​алон стимулы адæттын, фæлæ кæд тæссаг у хайадисæг æмæ бенефициары интерес​тæн, æрурома кæнæ æрæхгæна уыдон конкретон операциты æххæсткæныны бар;  
е) аива пенсион схемæйы регистраци, барвæндон сæрмагонд пенсион архайды лицензи.   
4. Ацы статьяйы æркстгонд санкци хъуамæ уа пропорционалон æмæ æмбæлон уа халыны бæлвырддзинады æмæ карздзинады кæнæ/та пенсион схемæйы пенсион активтæн ракæнгæ зианы кæнæ сарæзт рискы/тасы, афтæ-ма æвдиса æмбæлон хæлды æндæвдады хайадисджыты æмæ бенефициарты интерестыл.  
5. Активты уагдæттæг компаниты тыххæй ацы статьяйæ æркастгонд мадзæлтты (уыцы нымæцы, æхцайы фæрæзты ивары бахæс кæнын), ацы статьяйы 3-аг пункты «е» дæлпунктæй бæрæггонд мадзæлтты йеддæмæ, æххæст кæны Гуырдзыстоны националон банк йæхи рдыгæй сфидаргонд фæтктæм гæсгæйæ.  
Сæр XIV
Специализацигонд депозитары æмæ активты уагдæттæг  компанийы уæлæмхас регуляци æмæ цæстдард  
Статья 53. Гуырдзыстоны националон банкы æххæстбартæ  
1. Ацы закъоны фæлгæтты специализацигонд депозитары æмæ активты уагдæт​тæг компанийы цæстдарды æмæ уæлæмхас регулирады æххæст кæны Гуырдзыс​то​ны националон банк. Ацы закъоны фæлгæтты архайæг активты уагдæттæг компанийы æмæ специализацигонд депозитары тыххæй уæлæмхас домæнтæ бæрæг кæнынц Гуырдзыстоны националон банкы нормативон актæй.  
2. Кæд специализацигонд депозитары лæггæдты райсын æндæрхуызонæй нæй гæнæн кæнæ æнæбындурон тыхтæ кæнæ хæрдзтæ домой, уæд Гуырдзыстоны националон банк гæнæн ис æмæ æххæст кæна пенсион схемæйы (схемæты) специа​лиза​цигонд депозитары функцитæ æмбæлон бадзырдмæ гæсгæ. Ацы бадзырды бындурыл Гуырдзыстоны националон банк гæнæн ис æмæ æххæст кæна специали​зацигонд депозитары æппæт функцитæ кæнæ æрмæстдæр ацы закъонæй æркаст​гонд функциты бæрæг хай.

3. Гуырдзыстоны националон банкæн бар ис, активты уагдæттæг компани, фæдзæх​стады æмæ специализацигонд депозитары хсæн æххæст кæна домæнты, кæцытæ хъуамæ æххæст кæной нормативон акты бындурыл.

4. Уыцы активты уагдæттæг компанийы, кæцы къухдариуæг кæны пенсион схе​мæйы активтæн, лицензийы аивыны процессы райдыды тыххæй Гуырдзыстоны национа​л​он банк куыстуатæн фехъусын кæны ацы процессы райдыдмæ иуыл​къаддæр 15 къæлин​дарон бонæй раздæр.  
5. Гуырдзыстоны националон банк ацы закъонæй æркастгонд нысæнтты райсынæн æмæ сæрмагонд компетенцийы фæлгæтты æмгуыст кæны куыстуатимæ. Ацы æмархайд гæнæн ис æмæ уа информацийы ивыны æмæ Гуырдзыстоны закъондæт​тынадæй уагъд æндæр формæты.  
Сæр XV
Фидуцирон хæсы халын æмæ дауы аскъуыддзаг кæнын  
Статья 54. Фидуцирон хæсы халын æмæ уый фæстиуæгтæ  
1. Фидуцирон хæсы уæвæг гоймаг пенсион активтæм хъуамæ ахæм ахаст дара, куыд исады активтæм, æмæ ацы активты тыххæй хъуамæ архайа æрмæстдæр хайадисæгты æмæ бенефициарты интерестæм гæсгæ, ацы закъоны домæнтæм гæсгæ. Æндæр интересты хъахъхъæнын у фидуцирон хæсы халын.    
2. Ацы закъоны нысангонд фидуцирон хæсты уæвæг гоймæгты йеддæмæ, пенсион компанийы, активты уагдæттæг компанийы, фæдзæхстады, пенсион схемæйы бындурæвæрæгы уыцы æмкусджытæ, кæцытæ комкоммæ баст сты пенсион актив​тимæ баст инвестицион архайдимæ æмæ кæцытæн ис дискрецион барлæвæрдтæ ацы активты рдыгæй, сты фидуцирон хæсы уæвæг гоймæгтæ.    
3. Фидуцианон хæсы уæвæг гоймаг сæрмагонд хæсты æххæсткæнгæйæ хæсджын у:  
а) архайа намысджынæй, хæдбарæй, æмбаргæйæ, иузæрдыгæй æмæ профессион​а​лонæй;

б) ауда афтæ, куыд ауды аналогон уавæрты æмæ аналогон уавæрты уæвæг æмбаргæ гоймаг;  
в) архайа уыцы уырнынадæй, цæмæй йæ алы архайд хайадисæгты æмæ бенефи​циарты хуыздæр интерестæн æмбæлгæ у.

4. Кæд фидуцирон хæсы уæвæг гоймагæн нæй исты уынаффæйы райсынæн хъæугæ зонынад æмæ экспертизæйы ауагъды амалдзинад, уæд уый хъуамæ райса æмбæлон фадыджы специалисты уынаффæ. Ацы пункты цы мадзæлттæ лæвæрд цæуы, уыдон фидуцирон хæсы уæвæг гоймаг нæ райсдзæн, уæд банысангонд нымад цæуы фидуцирон хæсы халыныл.
5. Фидуцирон хæсы халыныл нымад цæуы, фидуцирон хæсы уæвæг гоймаджы рдыгæй пенсион активты сæрмагонд кæнæ уыимæ æнгом бастдзинады уæвæг гой​мæгты, уыимæ контролæй баст гоймæгты интерестæм гæсгæ кæнæ/та пайдамæ гæсгæ.  
6. Фидуцирон хæсы халыныл нымад цæуы фидуцирон хæсы уæвæг гоймаджы рдыгæй пенсион активты фæдыл ахæм фидыды сарæзт, кæцыйы иннæ фарс фидуцирон хæсы уæвæг гоймагимæ æнгом бастдзинады уæвæг гоймаг у, уыцы цауы йеддæмæ, кæд ахæм фидыды сарæзт закъонæй комкоммæ уагъд цæуы.  
7. Фидуцирон хæсы уæвæг гоймаг дзуапп дæтты æндæр фидуцирон хæсы уæвæг гоймаджы рдыгæй фидуцирон хæсы халынæн, кæд уый зыдта кæнæ хъуамæ зыдтаид ахæм халынады тыххæй.  
8. Кæд цалдæр фидуцирон хæсы уæвæг гоймаг иумæйагæй халы ацы закъонмæ гæсгæ хæсты, уæд уыдон ацы халынадæн солидаронæй дзуапп ратдзысты.  
9. Юридикон гоймаг  æххæстæй дзуапп дæтты уый рдыгæй баххуырсгæ фидуцирон хæсы уæвæг физикон гоймаджы рдыгæй закъонæй æркастгонд хæсы (хæсты) халынæн.  
10. Фидуцирон хæсы фехалыны цауы хайадисæгæн æмæ бенефициарæн бар ис:

а) пенсион активтыл домæны æрæвæрын, кæцытылдæр ис бартæ æххæст гуыр​ахст​æй;  
б) закъонон æмæ æндæр æххæстгæнæн хæрдзты тыххæй претензи фæбæрзонддæр кæнын, уыцы нымæцы æмбаргæ фæлгæтты адвокаты гонорары компенсацийы;
в) зиæнтты претензийы тыххæй компенсацийы бæрзонддæр кæнын;

г) Гуырдзыстоны закъондæттынадмæ гæсгæ æркурын исты æндæр домæн.

11. Фидуцирон хæсы фехæлдæй ракæнгæ зианы компенсацийы фæстиуæгæн рай​с​гæ суммæтæ æрвыст цæуынц æмбæлон хайадисæгмæ кæнæ бенефициары сæрма​гонд пенсион хыгъдмæ, фидуцирон хæсы фехæлдæй ракæнгæ зианы пропорц​ионæй.

Статья 55. Пенсион схемæтимæ баст претензиты аскъуыддзаг кæнын  
1. Пенсион схемæйы фæтктæй хъуамæ бæрæггонд цæуа активты уагдæттæг компа​нийы, фæдзæхстады кæнæ пенсион компанийы хайадисæгты æмæ бенефициарты претензиты равзарыны æмæ аскъуыддзаг кæныны механизм.  
2. Куыстуат хæсджын у пенсион схемæйы регистрацийы процессы сбæлвырд кæна ацы статьйы фыццаг пунктæй бæрæггонд механизм æмæ уый эффектондзинад. 
3. Хайадисæг æмæ бенефициары претензиты равзарын æмæ æмбæлон уынаффæты райсыны æмгъуыд ма хъуамæ уа фылдæр 30 къæлиндарон бонæй.  
4. Кæд хайадисæг кæнæ бенефициары рдыгæй активты уагдæттæг компанийæн, фæдзæхстады кæнæ пенсион компанийæн бавдыст претензи ифтонггонд нерцыд, уæд хайадисæгæн æмæ бенефициарæн бар ис, фехъусын кæной куыстуатæн, кæцы бавдыст претензийы равзардзæн Гуырдзыстоны закъондæттынадæй сфидаргонд фæткмæ гæсгæ.

5. Куыстуаты рдыгæй ацы статьяйы 4-æм пунктмæ гæсгæ претензийы равзаргæйæ активты уагдæттæг компанийы рдыгæй ацы закъоны кæнæ уый бындурыл рауагъд закъоныдæлбар нормативон актты халыны рабæрæгы цауы куыстуат æмбæлон информаци (уыцы нымæцы, халыны бындуры æмæ карздзинады тыххæй) хъуамæ бадæтта Гуырдзыстоны националон банкæн æмбæлон реагирады нысанæй. 

6. Хайадисæг æмæ бенефициарæн бар ис, цæмæй тæрхондонмæ курдиат бадæттой цыфæнды рæстæджы дæр, цæмæй сæ бартæ бахъахъхъæной.

Статья 56. Куыстдæттæджы рдыгæй кусæджы пенсион фиддонты æмæ сæрмагонд пенсион фиддонты нæбафидын  
Кæд куыстдæттæг нæ сæххæст кæна кусæджы пенсион фиддонты æмæ сæрмагонд пенсион фиддонты æмбæлон пенсион схемæйы фæткмæ гæсгæйæ, уæд хайадисæг кæнæ бенефициар барджын у куыстдæттæгæй æрдома:

а) пенсион схемæйы æрæгмæ фиддонты æнæхъæн суммæйы (æмбæлон проценты нымадæй) пенсион схемæйы бахæссын;  

б) барадон æмæ æндæр æххæстгæнæг хæрдзты, се хсæн, æмбаргæ фæлгæтты адвокаты гонорары, мызд;   
в) зиæнттæ æрцæуын æмæ æндæр домæнтæ æххæст кæнын Гуырдзыстоны закъондæттынадмæ гæсгæ.

Сæр XVI
Ивгæ æмæ хатдзæгон уагæвæрдтæ  
Статья 57. Уæвæг пенсион схемæты регулирад  
2025 азы 1-аг январмæ регистриргонд æнæпаддзахадон пенсион схемæты бындур​æвæрджытæ хæсджын сты 2026 азы 1-аг январмæ сифтонг кæной сæрмагонд архайды ацы закъоны домæнтæм гæсгæйæ. Ныхмæ цауы куыстуат сæххæст кæндзæн ацы закъонæй æркастгонд пенсион схемæйы регистрацийы аивыны процедурæты.      
Статья 58. Мыхуыры рауадзинаг нормативон акттæ   
2025 азы 1-аг январмæ:   
а) куыстуат ифтонг кæны ацы закъоны 51-аг статьяйы 3-аг пунктæй æркастгонд нормативон актты рауагъд;

б) Гуырдзыстоны национ банк ифтонг кæны ацы закъоны 52-аг статьяйы 5-æм пункты æмæ 53-аг статьяйы фыццаг пунктæй æркастгонд нормативон актты рауагъд.

Статья 59. Тыхсæфт нормативон акт  
Тыхсæфтыл расидт æрцæуæд «Æнæпаддзахадон пенсион фæдзæхсты æмæ ифтонгады тыххæй» Гуырдзыстоны 1998 азы 30 октябры закъон (Гуырдзыстоны закъондæт​тæн Мацне, №5, 1998 аз, ст. 42).

Статья 60. Закъоны архайынад  
1. Ацы закъон, ацы закъоны фыццаг−57-æм æмæ 59-æм статьяты йеддæмæ, архайын райдайæд 2024 азы 1-аг январæй.   
2. Ацы закъоны фыццаг−57-æм æмæ 59-æм статьятæ архайын райдайæд 2025 азы 1-аг январæй.   

